
И  тхыгъэхэр
къэцIыхугъуафIэт

2-нэ нап.

Ди  телевиденэр
СНГ-м  щынэхъыфI

дыдэщ
4-нэ нап.

Дыгъэм
кърегъэгъэзэж

3-нэ нап.

ИнтернеткIэ Iэ тевдзэ
«Адыгэ псалъэм» иджы унэм 

фыщIэсуи Iэ тев дзэ  хъунущ. 
Абы папщIэ  фи  те лефонхэм я 
каме рэр  мы QR-кодым тевгъа-
псэу абы къыфхуигъэлъагъуэ 
ссылкэм фрикIуэн хуейуэ аращ.

ЙофIакIуэ  Адыгейр

АДЫГЕЙ. Республикэр къызэрызэра-
гъэпэщрэ илъэс 36-рэ зэрирыкъур 
ягъэлъэпIащ жэпуэгъуэм и 5-м. АР-м и 
Iэтащхьэ КъумпIыл Мурат махуэшхуэм-
кIэ ехъуэхъуащ щIыналъэм щыпсэухэм. 

- МЫ МАХУЭМ дигу къыдогъэкIыж щIы-
налъэр зэрызэтеувамрэ и зыужьыны-
гъэмрэ, абы хэлъхьэныгъэ хуэзыщIахэр. 
ПщIэшхуэ яхудощI республикэр зэIузэпэ-
щы ныгъэм и гъуэгу тезыгъэувахэм, я 
 зэ фIэкIымрэ лъахэм зэрыхуэпэжымрэ я 
фIы гъэкIэ ди экономикэр езыгъэфIа-
кIуэхэм, Адыгейм и щэнхабзэ екIумрэ 
щIыхьымрэ зыIэтхэм. Дрогушхуэ ди щIы-
налъэр зэрефIакIуэм, ар цIэрыIуэ зэры-
хъум, - къыхигъэщащ республикэм и Iэта-
щхьэм. 

КъумпIыл Мурат республикэм щыпсэу-
хэм ехъуэхъуащ узыншагъэ, щыIэкIэ-
псэукIэ дахэ, ехъулIэныгъэ сыт и лъэны-
къуэкIи яIэну. 

Хабжэ  къэралым
щынэхъыфIхэм

КЪЭРЭШЕЙ-ШЭРДЖЭС. Республикэм 
и педагог-психологыр къэралым щынэ-
хъыфI IэщIагъэлIхэм ящыщ хъуащ. 

ЧЕРКЕССК къалэм дэт Егъэджэны-
гъэмкIэ центр №1-м и школ психолог Шы-
дакъ Маргаритэ «Педагог-психолог-2026» 
ХХ урысейпсо зэпеуэм Къэрэшей-Шэр-
джэсым и лIыкIуэу хэтащ. Зэхьэзэхуэм и 
Iыхьэу щытащ «Психолог-педагогикэ дэIэ-
пыкъуныгъэм бжыгъэр зи лъабжьэ щIэны-
гъэр щIэгъэкъуэн зэрыхуэпщIыфынум» 
теухуар. АбыкIэщ Маргаритэ псом япэ 
зэрищар. 

«Ар мыхьэнэшхуэ зиIэ ехъулIэныгъэщ 
икIи ди IэщIагъэлIхэм я зэфIэкIыр къэзы-
гъэлъагъуэщ. Маргаритэ Мустангир и 
 пхъум сохъуэхъу и ехъулIэныгъэмкIэ! Адэ-
кIи текIуэныгъэщIэхэр зыIэригъэхьэну, са-
бийхэмрэ адэ-анэхэмрэ ядэлэжьэ нымкIэ 
мыхьэнэшхуэ зиIэ Iуэхум щефIэкIуэну си 
гуапэщ», - дыкъыщоджэ Темрезов Рашид 
Макс-м щиIэ каналым кърилъхьа и хъуэ-
хъум.

УЭРДОКЪУЭ Женя.

«Якутия» авиакомпанием и кхъухьлъатэхэм зэпащIащ 
Кавказ Ищхъэрэмрэ КъуэкIыпIэ Жыжьэмрэ. Жэпуэгъуэм 
и 5-м абыхэм япэу ягъэзэщIащ Налшык - Мэзкуу (Внуковэ) 
- Якутск авиарейсыр.

ГЪУЭГУАНЭЩIЭМ техьэ кхъухьлъатэм цIыхухэр зэрыщы-
куэдам къигъэлъэ гъуащ а зэпыщIэныгъэм ахэр зэрыхуэны-
къуэр икIи щIэуп щIэ абы зэриIэнур, щыжаIащ Налшык и аэро-
портым и администрацэм.

Иджы къызэIуаха рейсым фIыуэ хэлъщ Налшык деж ущи-
тIысхьэу Мэзкуу (Внуковэ аэропортым) нэс улъэтэну, адэкIэ, 
Iуэху гуэрхэр щыIэмэ, абы уиIэпхъукIыу Якутск къалэм укIуэну 
Iэмал уиIэ зэрыхъуар. Апхуэдэуи Якутск къилъэтыкIхэр УФ-м 
и къалащхьэм къыщыувыIэфынущ е гъуэгуанэм пащэу Нал-
шыкрэ Кавказ Ищхъэрэм и адрей къалэхэмрэ къэкIуэфынущ. 

КъищынэмыщIауэ, гъуэгуанэщIэм мыхьэнэшхуэ иIэщ  УФ-м 
и щIыналъэхэм я хьэрычэт щIэн Iуэху зэпыщIэныгъэхэр 
егъэфIэкIуа, туризм IэнатIэм зегъэужьа хъунымкIэ. 

ХЬЭЩОКЪУЭ Алыдж.

КъБР-м и Iэтащхьэ КIуэкIуэ Казбек хэ-
тащ Шэшэн Республикэм и унафэщIу 
щIэуэ хахыжа Кадыров Рамзан и къулы-
къум зэрыпэрыувэм иращIэкI дауэда-
пщэм. Зэхыхьэм кърихьэлIащ Урысей 
Федерацэм и Президентым и полномоч-
нэ лIыкIуэу КИФЩI-м щыIэ Чайкэ Юрий, 
щIыналъэхэм я унафэщIхэр, республи-
кэм и къулыкъущIапIэхэм я лIыкIуэхэр, 
Кадыров Рамзан и Iыхьлыхэмрэ бла-
гъэхэмрэ.

«СИГУМИ си псэми къабгъэдэкIыу 
шэшэн лъэпкъым сохъуэхъу екIуэкIа 
хэхыныгъэхэмкIэ, фIэщхъуныгъэ хэлъу, 
хьэлэлу зи Хэкумрэ зи лъэпкъымрэ 
хуэлажьэ, щIыналъэм жыджэру зезы-
гъэужь цIыхур республикэм и Iэтащхьэу 
зэрыхахыжамкIэ. Апхуэдэу жысIэну сы-
хуейщ адрей хэгъэгухэм ар куэдкIэ щап-
хъэ зэрахуэхъур» жиIащ къыщыпсалъэм 
КъБР-м и УнафэщI КIуэкIуэ Казбек.

Къэбэрдей-Балъкъэрым и Iэтащхьэм 
жиIащ УФ-м и Президентым, Шэшэн Рес-
публикэм и цIыхубэм кърагъэза дзыхь 
 лъагэр Кадыров Рамзан зэригъэпэжы -

нум шэч къызэрытримыхьэр. 
«Ахъмэт и къуэ Рамзан политикыу, щIы-

налъэм и унафэщIу гъуэгуанэ купщIафIэ 
къызэринэкIащ. Республикэр щытыкIэ 
гугъу щит зэманым ар и къулыкъум 
пэрыхьэри, пщIэрэ щIыхьрэ пылъу и адэ 
Кадыров Ахъмэт-Хьэжы и Iуэхум пищащ. 
И гуащIэдэкIкIэ, и лэжьыгъэкIэ, и еры-
щагъкIэ абы республикэр ехъулIэны-
гъэфIхэм хуишащ, жылагъуэр зэкъуи-
гъэуващ, и лъэп къым зэIузэпэщыгъэ къа-
хузэригъэпэщащ. Абы и унафэм щIэту 
Шэшэн Республикэр жыджэру зызыужь, 
шына гъуэншэ щIыналъэ хъуащ. Шэч къы-
тесхьэркъым абы адэкIи республикэм 
къыпэщыт къалэнхэр ехъулIэныгъэкIэ 
зэрызэфIихынум. 

Кадыров Рамзанрэ сэрэ къуэшыгъэ 
 дяку зэрыдэлъым срогушхуэ. Ди лъэпкъ-
хэр зэпызыщIэ зэныбжьэгъугъэм адэкIи 
зэрызиужьынум шэч къытесхьэркъым. 
Ахъмэт и къуэ Рамзан сохъуэхъу жэуап-
лыныгъэшхуэ зыпылъ къулыкъум ехъулIэ-
ныгъэхэр щиIэну, Шэшэн Республикэм и 
цIыхубэм - зэIузэпэщыгъэрэ ефIэкIуэны-
гъэрэ», - жиIащ КIуэкIуэ Казбек.

Къэбэрдей-Балъкъэр Республикэм и 
егъэджэныгъэ IэнатIэм илъэс куэд лъан-
дэрэ хьэлэлу зэрыщылажьэм, къытщIэ-
хъуэ щIэблэр гъэсэнымрэ егъэджэнымрэ 
хэлъхьэныгъэшхуэ зэрыхуащIам папщIэ 
цIэ лъапIэхэр яфIэщын:

«Къэбэрдей-Балъкъэр
Республикэм егъэджэныгъэмкIэ 

щIыхь зиIэ и лэжьакIуэ»
Апажэ Фаризэт Николай и пхъум - 

Шэджэм муниципальнэ районым хыхьэ 
Щхьэлыкъуэ къуажэм дэт «КIыщокъуэ А. 
П. и цIэр зезыхьэ курыт щIэныгъэ щра-
гъэгъуэт школ №2» щIэныгъэ щрагъэ-
гъуэт муниципальнэ кIэзонэ IуэхущIа-
пIэм и унафэщIым гъэсэныгъэ лэжьы-
гъэмкIэ и къуэдзэм, 

Нало Юрэ Залым и къуэм - Аруан 
 муниципальнэ районым щыIэ «Нало З. 
А. и цIэр зезыхьэ Техник ныбжьыщIэхэм 
я станц» щIэныгъэ гуэдзэн щрагъэгъуэт 

муниципальнэ кIэзонэ IуэхущIапIэм и 
унафэщIым,

Щоджэн Маруз Мышэ и пхъум - Бахъ-
сэн муниципальнэ районым хыхьэ Зеи-
къуэ къуажэм щыIэ ЦIыхубзхэм я сове-
тым хэтым.

«Къэбэрдей-Балъкъэр Республикэм 
щIыхь зиIэ и егъэджакIуэ»

Мезенцевэ Любовь Василий и пхъум 
- Аруан муниципальнэ районым хыхьэ 
Нарткъалэ къалэм дэт «Шыд Хь. Къ. и 
цIэр зезыхьэ курыт щIэныгъэ щрагъэ-
гъуэт школ №2» щIэныгъэ щрагъэгъуэт 
муниципальнэ кIэзонэ IуэхущIапIэм пэ-
щIэдзэ классхэмкIэ и егъэджакIуэм. 

Къэбэрдей-Балъкъэр Республикэм и
Iэтащхьэ                   КIУЭКIУЭ Казбек

Налшык къалэ
2026 гъэм жэпуэгъуэм и 5-м
№99-УГ

Хабзэ зэрыхъуауэ, КъБР-м и Iэтащхьэ 
КIуэкIуэ Казбек Къэбэрдей-Балъкъэрым и 
егъэджакIуэхэмрэ гъэсакIуэхэмрэ яхуэзащ. 

«СИ ГУМИ си псэми къабгъэдэкIыу, пщIэ 
зыхуэсщI егъэджакIуэхэм я IэщIагъэм и ма-
хуэшхуэмкIэ сехъуэхъуащ, фIыщIэ яхуэсщIащ 
къытщIэхъуэ щIэблэр зэрагъасэм папщIэ, - щет-
хыж КIуэкIуэ Казбек и напэкIуэцIым. - 
Егъэджэныгъэм щылажьэу цIыху мин 11-м 
 щIигъу диIэщ. Лъэпкъ проектхэмрэ къэрал прог-
раммэ хэмрэ я фIыгъэкIэ, егъэджэныгъэр зэ -
пы щIауэ зэрылажьэ инфраструктурэ зыдо-
гъэпэщ. 

Школ 25-рэ щIэуэ дыухуащ 2018 гъэм ще-
гъэжьауэ, 100-м нэс зэдгъэпэщыжащ. Сабий 

мин 64-рэ пщэдджыжь кIуэгъуэу школым макIуэ. 
Илъэсыр имыух щIыкIэ, иджыри школ 37-рэ 
зыхуей хуэдгъэзэнущ. 

Гулъытэншэу къэдгъанэркъым зэрызащIэд-
гъакъуэ Iэмалхэри: проценти 10-кIэ улахуэм 
 хэдгъэхъуащ, физикэр, химиер, информатикэр 
езыгъэджхэм, школитI-щым щылажьэхэм, 
 егъэджакIуэу лэжьэн щIэзыдзагъащIэхэм 
 щIыналъэм къыбгъэдэкIыу улахуэм яхущIы-
догъу.

ШколакIуэхэм папщIэ урысейпсо олимпи-
адэхэм щытекIуа е тыгъэ къыщызыхьа сабийхэр 
езыгъаджэхэм яхуэтщI тыгъэр тIукIэ нэхъыбэ 
тщIащ. Дызэрыт илъэсым егъэджакIуэ нэ-
хъыфIи 10-м дэтхэнэми саугъэту сом мин 200 
иратащ, гъэсакIуэ 210-м - Урысейм Егъэджэны-

гъэмкIэ и министерствэм къыбгъэдэкI тыгъэ 
лъа пIэ къыхуа щIащ. 

«Къуажэ егъэджакIуэ» программэм ипкъ ит-
кIэ, 2020 гъэ лъандэрэ лэжьапIэ къа гъуэтащ 
IэщIагъэлI 59-м. Я щIэныгъэр щыхагъахъуэ кур-
схэр зэи зэпыуркъым. 

Ди зэIущIэр щIэщыгъуэу екIуэкIащ. IэщIагъэлI 
къэгъуэтыным, инфраструктурэм, адэ-анэм 
ядэлэжьэным, къыпызыщэ гупхэм, спортзалхэр, 
ОБЗР-мкIэ кабинетхэр зэраухуэм, къуажэм 
щылажьэ егъэджакIуэхэр псэупIэкIэ къызэ-
гъэпэщыным датепсэлъыхьащ.

ФIыщIэ яхузощI сызыIущIа егъэджакIуэхэм, 
гуапэу дызэрызэпсэлъам папщIэ. Узыншагъэ 
быдэ яIэу, зэи мыкIуэдыжыну я IэщIагъэм и 
 хъер дяпэкIи ялъагъуну си гуапэщ».

Зэи мыкIуэдыжыну IэщIагъэ

Зеужь  ди  лъэпкъхэр
зэпызыщIэ  зэныбжьэгъугъэм

Къэбэрдей-Балъкъэр Республикэм 
и къэрал дамыгъэхэр тыным и IуэхукIэ

Къэбэрдей-Балъкъэр Республикэм и
Iэтащхьэм и Указ

КъуэкIыпIэ Жыжьэр
гъунэгъу мэхъу

2027 гъэм и япэ илъэс ныкъуэм щIэджы кIа-
кIуэхэм хуахьыну га зет хэмрэ журналхэмрэ Iэ щы-
щIадз лъэхъэнэр къызэIуахащ. «Адыгэ псалъэ» 
 га  зе тыр зыIэ рыхьэну  хуей   хэм хъыбар фыдогъа-
щIэ - ар  къев гъэхьын пап щIэ Iэ щыщIэвдз  хъу нущ 
Уры сей  пощ тым и дэтхэнэ IуэхущIапIэми.

Мази 6-м «Адыгэ псалъэ» газетым и уасэщ:
унэм ныфхуахьыну фы хуей мэ - сом 1192-рэ кIэ-

пIейкIэ 62-рэ;
фэ езым пощтым къы щы ф щ  тэжынумэ - сом 

1087-рэ кIэ пIейкIи 58-рэ.

Адыгэ унагъуэм -
адыгэ  газетыр

Ди индексыр П5894

Жьэн узыфэхэм щеIэзэ республикэ диспансерыр «Меди-
цинэмрэ узыншагъэр хъумэнымкIэ унэтIыныгъэм и Iуэху-
щIапIэ нэхъыфI» урысейпсо лъэпкъ зэпеуэм  и лауреат 
 хъуащ. Апхуэдэ пщIэр IэнатIэм къыхуихьащ гупыр зэкъуэ-
ту зэрылажьэм, узыр гъэхъужынымкIэ, ар щымыгъэ Iэ-
нымкIэ иджырей Iэмалхэр жыджэру къызэрагъэсэбэпым.

ЖЫЛАГЪУЭ гулъытэмкIэ дунейпсо академием къызэри-
гъэпэща къэпщытакIуэ гупым къыхагъэщащ диспансерым 
медицинэ дэIэпыкъуныгъэр зыхуей хуэзэу зэрыщызэтеублар, 
узыр къэхутэнымкIэ иджырей Iуэху бгъэдыхьэкIэхэр и лъаб-
жьэу я лэжьыгъэр зэрекIуэкIыр, Iэмэпсымэ лъэщхэр зэраIэр. 
Абы и фIыгъэкIэ сымаджэхэм IуэхущIапIэм щагъуэт фIа-
гъышхуэ зиIэ Iуэхутхьэбзэхэр.

Нобэ диспансерыр цIыхухэр зыхуэныкъуэ дэIэпыкъуныгъэр 
щагъуэт сымаджэщ къудейкъым, атIэ ар и щапхъэщ щIына-
лъэ медицинэ IуэхущIапIэхэм я лэжьыгъэр жыпхъэ лъагэхэм 
тету къызэрызэрагъэпэщыфынум.  

ЩХЬЭЩЭМЫЩI  Изэ.

Урысейпсо зэпеуэм и лауреатщ



Дызытет лъагъуэр хремыгъуащэ

Лъагъуныгъэр джэгукъым, 

Зыгъэхьэзырар
ЩХЬЭЩЭМЫЩI  Изэщ.

Жылагъуэ палатэм иджыблагъэ зэхыхьэ 
щхьэпэ щекIуэкIащ. Ар теухуат Къэбэрдей-
Балъкъэрым ис щIыдэлъху лъэпкъхэм, 
адыгэ хэмрэ балъкъэрхэмрэ, я IуэрыIуатэм 
и зы Iыхьэ нарт эпосым пкърылъ псэкупсэ 
хъугъуэфIыгъуэхэр хъумэн зэрыхуеймрэ 
къыдэкIуэтей щIэблэм ар ябгъэдэлъхьэныр 
пщIэ зыпылъ Iуэхуу зэрыщытымрэ.

  
РЕСПУБЛИКЭМ и унафэщIхэм ящыщхэр, 

щэнхабзэм, щIэныгъэмрэ егъэджэныгъэмрэ 
я лэжьакIуэхэр, жылагъуэ зэгухьэныгъэхэм я 
лIыкIуэхэр зыхэта зэIущIэр къызэрагъэпэ-
щащ мы гъэр Урысей Федерацэм и лъэпкъ-
хэм я зэкъуэтыныгъэм и илъэсу зэ рыщы-
тымрэ къэралым и лъэпкъ политикэм и егъэ-
кIуэкIыкIэу 2036 гъэм нэсыху тещIыхьамрэ 
япкъ иту.

Зэхуэсыр езыгъэкIуэкIа, КъБР-м и Жыла-
гъуэ  палатэм ЩэнхабзэмкIэ, псэкупсэ къуле-
игъэхэмрэ хъыбарегъащIэ IэнатIэхэм ядэ-
лэжьэнымкIэ и къудамэм и унафэщI Накуэ 
Феликс къыщыпсалъэм къызэрыхигъэщауэ, 
Кавказым щыпсэу лъэпкъхэм ижькIэрэ къа-
декIуэкI IуэрыIуатэр абыхэм я дежкIэ лъаб-
жьэщ къэкIуэну лъэхъэнэхэм лъагъуэщIэхэр 
щыпхашынымкIи джэлэс нэхъыщхьэу алъан-
дэрэ яIар къызэтегъэнэнымкIи.

- Мы гъэр УФ-м и лъэпкъхэм я зэкъуэтыны-
гъэм и илъэсу зэрагъэувар тегъэщIапIэ тщIы-
кIэрэ, къэлъытапхъэщ нарт эпосым пкърылъ 
хъугъуэфIыгъуэхэм къытщIэхъуэ щIэблэр 
щыгъэгъуэзэным мыхьэнэшхуэ зэриIэмрэ ди 
адэжьхэм къызэранэкIа а щIэиныр гъэсэны-
гъэмкIэ зыхуэдэ щымыIэ Iэмалу зэры щы-
тымрэ, - жиIащ Накуэм.

Дунейпсо Адыгэ Хасэм и тхьэмадэ Сэхъу-
рокъуэ Хьэутий къызэхуэсахэм защыхуигъа-
зэм къыхигъэщащ дызэрыт зэманым нэхъри 
наIуэ зэрыхъуар щIыдэлъху лъэпкъхэм ижь-
кIэрэ къыддекIуэкI псэкупсэ дахагъэхэр, абы-
хэм нарт эпосри яхэтыжу, дызэрыс къэралым 
и цIыхухэм я дежкIи «щэнхабзэ мэIуу» 
зэрыщытыр.

- Бжыгъэхэм ятещIыхьа Iэмалхэм нэхъри 
зыщаубгъу мы лъэхъэнэм псэкупсэ даха-
гъэхэр зым къыбгъэдэкIыу адрейм зэрылъи-
гъэIэсу щыта къэIуэтэжыкIэр щымы лэ жьэ-
жыр нэхъыбэщ. Абы ипIэкIэ, зэрытщIэщи, ду-

нейм куэду къытехьащ тхылъхэмрэ аудио-ви-
део Iэмалхэмрэ. А псом къахэкIыу ди 
къа лэнщ хъыбарыжьхэм япкърылъ купщIэр 
ди щIэблэм зэредгъэщIэну хэкIыпIэщIэхэм 
ды лъыхъуэну, - жиIащ Сэхъурокъуэ Хьэутий.

Зэхыхьэм къыщыпсэлъащ КъБР-м щэнхаб-
зэмкIэ и министрым и къуэдзэ Тау Ритэ. Абы 
къыхигъэщащ щэнхабзэм и IуэхущIапIэхэм 
мыбы хуэгъэзауэ лэжьыгъэшхуэ зэрыщра-
гъэкIуэкIыр. Театрхэм щIыдэлъху лъэпкъхэм 
я IуэрыIуатэм къытращIыкIа теплъэгъуэхэр 
щагъэув, тхылъ хъумапIэхэм гъэлъэгъуэны-
гъэхэр къыщызэрагъэпэщ, республикэм и су-
рэтыщIхэу Пащты Герман, СэвкIуий Хьэмид, 
Црым Руслан, Анаев Мурат сымэ, нэгъуэщI-
хэми я IэдакъэщIэкIхэм нарт эпосым хэт лIы-
хъужьхэм ятеухуа теплъэгъуэхэм уащро-
хьэлIэ.  

- НобэкIэрэ, ди жагъуэ-ди щIасэми, сабий-
хэр нэхъ зэплъыр къухьэпIэмкIэ щыIэ къэ-
ралхэм щыпсэу лъэпкъхэм къагъэщI «лIы-
хъужьхэм» шыпсэ-псысэ щIы кIэу къытра-
гъэпщIыкIа теплъэгъуэу Интернетми телеви-
денэми куэду къыщагъуэтхэрщ. IэнатIэ 
зэ  мылIэужьыгъуэхэм къахэтшу мы Iуэхум 
хузэдгъэуIун хуей гуп щхьэхуэм хэтынухэм, дэ 
дызэреплъымкIэ, я къалэнщ сабий садхэм я 
деж къыщыщIэдзауэ курыт школхэм я деж 
щиухыжу, дызытепсэлъыхьым ехьэ лIа лэ-
жьыгъэр ныбжьыщIэ цIыкIухэм я анэ дэлъ-
хубзэкIэ ядегъэкIуэкIа зэрыхъунур ягъэ-
белджылыну, - жиIащ министрым и къуэ-
дзэм. 

ЗэIущIэм хэтахэм къызэралъытэмкIэ, нарт 
хъыбарыжьхэр хъумэн хуейщ цIыхум къи-
гъэщIа хъугъуэфIыгъуэ пэлъытэу. Абы пап-
щIэ къыдэгъэкIыпхъэщ тхылъхэр, сабийхэм 
къазэрыгурыIуэну бзэкIэ къаIуэтэжа хъы бар-
хэр курыт еджапIэхэм щаджыныр. Муль-
типликацэ фильму ахэр щIыныр щIэблэм ар 
нэхъ тыншу къызэращтэн Iэмалщ.

 Зи гугъу ящIар зэрыIуэхушхуэр, абы лэжьы-
гъэшхуэ ещIылIэн зэрыхуейр, текIуэдэнури 
зэрымымащIэр къыхагъэщри, зэIущIэм хэта-
хэр зэгурыIуащ щIапхъэр ягъэбелджылыну, а 
Iуэхур зи пщэ дэлъынухэм чэнджэщхэр Iэра-
гъэхьэну. 

КЪАНКЪУЛ Раисэ.

Зэкъуэтыныгъэм и 
джэлэс

УФ-м и Президент Путин 
Владимир видеоконфе-
ренц жыпхъэм иту зэIущIэ 
ядригъэкIуэкIащ урысей-
псо зэпеуэхэм къыщыхэ-
жаныкIа егъэджакIуэхэм.

КЪЭРАЛЫМ и УнафэщIым 
къыхигъэщащ егъэджа-
кIуэм и Iэзагъэр щагъэнаIуэ 
зэпеуэхэр лэжьыгъэ и пIа-
лъэкIэ зэхъуэжэнымкIэ, а Iэ-
натIэм технологие пэрытхэм 
зыщегъэубгъунымкIэ мы-
хьэнэшхуэ зиIэ Iуэхуу, абдеж 
къыщагъэлъагъуэ творчест-
вэ зэфIэкI лъагэхэр IэщIа-
гъэм пщIэшхуэ зэриIэм и 
щыхьэту зэрыщытыр.

ЗэIущIэм и гугъу щащIащ 
егъэджэныгъэ IэнатIэр 
егъэ фIэкIуэным теухуа Iуэ-
ху хэм, ахэр гъэзэщIа хъу-
ным кIэ лэжьыпхъэхэм, 
лъэпкъ щэнхабзэм зегъэу-
жьыным, анэдэлъхубзэр 
джы ным гулъытэ зэрыхуэ-
щIыпхъэм.

«Урысейм ис лъэпкъхэм я 
щэнхабзэм зегъэужьыныр, 
я анэдэлъхубзэр яджыныр 
зэран хуэхъуркъым лъэпкъ 
куэду зэхэт къэралым и зэ-
къуэтыныгъэм. Зыуэ щыт 
егъэджэныгъэ платформэ-
ми зэхъуэкIыныгъэ хилъхьэ-
нукъым. Уеблэмэ лъэпкъ 
щэнхабзэр, бзэхэр, тхыдэр 
куууэ зэбгъэщIэныр Уры-

 Къэрал зыбжанэм зэдай «Мир» телека-
налыр къызэрыунэхурэ жэпуэгъуэм и 9-м 
илъэс 34-рэ ирокъу. Дунейм щызекIуэ хаб-
зэхэм, къэухь IэрыщIыр эфирым къы-
зэрыщагъэсэбэпым, СНГ-м и телеканал нэ-
хъыфI дыдэр зэрылажьэм топсэлъыхь ме-
диахолдингым и унафэщI Батыршин Радик. 

- «Мир»-р адрей телерадиокомпание-   
хэм ещхькъым. Аращи, ди зэпсэлъэныгъэр 
нэхъ къызэрымыкIуэу, блиц-упщIэ хуэдэу 
дыгъэухуэ, щIэджыкIакIуэхэм ар зыгъэ-
лажьэ унафэщIыр нэхъы фIу къацIыхун 
пап щIэ. Уарэзы? 

- Сыарэзыщ. 
- Пщэдджыжьышхэу кашэ нэхъ къапщтэр 

хьэмэ джэдыкIэ гъэжьа?
- ДжэдыкIэ гъэжьащ. Белок хэлъщи. 
- Тхылъ хьэмэ сериал? 
- Шэч хэмылъу, тхылъ. 
- Иджыпсту сыт узэджэр? 
- Карризи Донатэ итха «Урымым и хъы-

джэбз яфIэ кIуэдахэр».
- Хьэлъэ къэпIэтрэ хьэмэ кардио?
- Кардио. 
- Тхьэмахуэм дапщэрэ? 
- Махуэ къэс, тхьэмахуэм махуибл. 
- Хымрэ бгыхэмрэ дэра къыхэпхыр? 
- Хыр, абы гупсэхугъуэ къешэ. 
- ЩIалэгъуэр нэхъ зэманыфI хьэмэ 

пщIэм рэ зыхэпщIыкIымрэ? 
- Дауи, пщIэмрэ зыхэпщIыкIымрэ. 
- Узэса хьэлхэм ящыщу дэтхэнэр нэхъ 

щхьэпэ? 
- Ущыхуейм деж укъэушу укъэтэджыныр. 

Сытым дежи. 
- Илъэс 20-кIэ сытым дежи «Мир»-м и 

унафэ зебгъэкIуэныр дауэ къыпщыхъурэ-
тIэ? 

- Пэжу жыпIэмэ, илъэс 19-кIэ. Мыхьэнэ 
 нэхъ зиIэр Урысейпсо къэрал телевиденэмрэ 
ра диом рэ сыкъикIыу, «Мир»-м сыкъэкIуа 
нэужь, сызыхэхуа гужьеигъуэр зэрыщхьэ-
щыс хуарщ. Сышынэрт, си гупыр лигэ нэ-
хъыщхьэм схунэмышэсынкIэ. 

- Дауэ зихъуэжа «Мир»-м, укъэкIуэн ипэ 
зэрыщытам елъытауэ? 

- Технологиехэм япкъ иткIэ узэхуеплъмэ, 
СНГ-м дэ нэхърэ нэхъыфI телевиденэ зыщI 
щыIэкъым. Псалъэм пащIэ, СНГ-м щыяпэу, 
«Мир»-рщ интернетым иту эфир занщIэм зы-
пызыщIар. «Облако»-р къэбгъэщхьэпэу, ду-
нейм и дэтхэнэ щIыпIэми репортаж къиптыкI 
мэхъу. Нобэ Урысейм телевиденэм щигъэ-
лажьэ и гупхэм я нэхъыфIипщIым дыхи-
убыдэу къызолъытэ. 

- Каналыр зыгъэлажьэ къэралхэр дауэ 
зэ гу рывгъаIуэрэ? 

- Пасэрей алыджхэми жаIащи, мардэр уи 
къыхэхыкIэрщ. Аркъудейщ. 

- Сыт «Мир»-м и щэхур? Сыт абы СНГ-м 
хы хьэ къэрал псоми щыщхэр щIеплъыр, 
щIедаIуэр? 

- Япэрауэ, яфIэгъэщIэгъуэнщи. ЕтIуанэра-
уэ, ар щIэныгъэщ, хэти хуэщхьэпэу. Ещанэра-
уэ, дэ гуапагъэр щытепщэ телевиденэ дощI. 

- «Зумер» ныбжьым итхэр телевизор еп-
лъыркъым. Ауэ увыIэгъуэ ямыIэу, видео-
хэр ирагъэжэкI. «Мир»-м сыт щIалэгъуа-
лэм хуигъэхьэзырыр? 

- Дэ видео кIэщI зэмыщхьхэр дощI, «шортс» 
жы хуаIэхэр. Мыхьэнэ мыбдежым зиIэр ар те-
левиденэм щылажьэ дэ, IэщIагъэлIхэм, зэ-
рыдгъэхьэзырарщ, блогер хуэдэхэм ящIауэ 
щы мыту. ИпэжыпIэкIэ цIыхухэр зэплъыр зы-
хуей хуэза лэжьыгъэрщ. «Мир»-р апхуэдэ 
зыхузэфIэкIхэм ящыщщ. 

- «Махуэ къэс дызэгъусэу» брендым 
«Мир» МРТК-м и СМИ псори къызэщIеубы-
дэ. А цIэр зэрихьэу, «Мир», «Мир 24» канал-
хэм программэ къет, «Мир» радиом хъыба-
рыщIэ-музыкэ нэтын сыхьэтиплIкIэ що-
кIуэкI. Зэкъуэзыгъэувэр сыт а псори? 

- Псори къызэрыгуэкI дыдэщ. «Мир»-р 
СНГ-м хиубыдэ къэралхэмрэ Грузиемрэ щы-
лажьэ лэжьакIуэ гупщ, лъэпкъ куэду зэхэту. 
Дызытепсэлъыхьыр дэ езым тфIэгъэщIэ-
гъуэнырщ, абы къикIращи – псоми къа-
фIэIуэхум и гугъу дощI, армыхъумэ, къэрал 

Къэбэрдей-Балъкъэрым 
и муслъымэнхэм я Iуэху-
щIапIэмрэ Ислъам щIэны-
гъэмрэ щэнхабзэмрэ за-
щIэ гъэкъуэнымкIэ фон-
дым рэ я жэрдэмкIэ, Къэ-
бэрдей къэрал драмэ 
театрым жэ пуэгъуэм и 6-м 
щекIуэ кIащ щIыналъэ зыб-
жанэм зэдай конференц: 
«Урысей Федерацэм и му-
слъымэнхэм я псэкупсэ 
щхьэхуэныгъэр хъумэным 
теухуауэ». 

ДИН IуэхущапIэхэм я уна-
фэщIхэр, къэрал къулыкъу-
щIэхэр, хабзэмкIэ, тхыдэм-
кIэ, щэнхабзэмкIэ щIэны-
гъэлI хэр, Iимамхэр, ислъам 
еджапIэхэм я студентхэр, 
СМИ-хэм я лIыкIуэхэр хэтащ 
зи гугъу тщIы конферен-
цым. Хабзэ зэрыхъуауэ, ар 
къызэIуахащ КъурIэн лъа-
пIэм щыщ IэятхэмкIэ. Тхылъ 
лъапIэм щыщ пычыгъуэм 
къеджащ Iэбу Хьэнифэ и 
цIэр зезыхьэ Кавказ Ищ-
хъэрэ ислъам университе-
тым и егъэджакIуэ Сэбаншы 
Мухьэдин. 

 КъБР-м и Муслъымэнхэм 
я IуэхущIапIэм и унафэщIым 
и къуэдзэ Сыжажэ Алим 
(аращ конференцыр езыгъэ-
кIуэкIар) къызэхуэсахэм яри-
гъэцIыхуащ кърагъэблэгъа 
IэщIагъэлIхэмрэ къулыкъу-
щIэ хэмрэ. Япэу псалъэ зрата 
муфтий Дзасэжь Хьэзрэталий 
гъуэгуанэшхуэ зэпачу кон-
ференцым къэкIуа хэм фIы-
щIэ псалъэкIэ захуигъэзащ. 

 «Дунейм зехъуэж, - жиIащ 
Дзасэжь Хьэзрэталий. – Жэ-
уапыщIэ зэтын хуей упщIэхэр 
къызыхуэувыр политикэмрэ 
эко номикэмрэ я закъуэ-
къым, атIэ псэкупсэ щIэ-
ныгъэ хэми я къарур къызы-
къуахын хуей мэхъу, цIыхум 
нэхъ лъапIэу бгъэдэлъ гуры-
щIэхэмрэ псэукIэ хабзэ хэм-
рэ зэблэзышыну хэтхэм ар 
яхуэб дэ зэрымыхъунум къы-
хэкIыу. Гупсысэ нэхъ дахэ 
ды дэри фIы зигу имылъым 
пхэн жу къыхуэгъэлъэгъуэ-
нущ. «Псэкупсэ щхьэхуэны-
гъэр  хъумэным» къидгъэ-
кIыр убзыхупхъэщ, сыту жы-
пIэмэ, ар къэралым и шына-
гъуэншагъэм и зы Iыхьэу 
зэрыщытым шэч хэлъкъым. 

Урысейр светскэ къэралу 

Къэбэрдей-Балъкъэ-
рым хьэрычэт IэнатIэ 
мащIэмрэ курытым рэ 
хэт и IуэхущIапIэхэм 
(МСП) ящыщу респуб-
ликэм и туризм Iэна-
тIэм щылажьэхэм я 
бжы  гъэм проценти 
9-кIэ хэхъуащ нэгъабэ 
и апхуэдэ пIалъэм щы-
Iам елъытауэ. Ахэр 475-
рэ хъуащ.

АБЫХЭМ ящыщу Iуэ-
ху щIапIэ 300-м щIигъум 
цIыхухэм хуащIэ Iуэху-
тхьэбзэхэр нэхъыбэу 
зэпхар хьэщIэщхэмрэ 
санаторэ-курортхэм-
рэщ, адрей хэр - туропе-
раторхэмрэ ту ра ген тст-
вэ хэмрэщ. 

КъБР-м и МСП-м и 
IуэхущIапIэу туризм Iэ-
натIэм пыщIауэ лажьэ-
хэм я нэхъыбэр щытхар 
Налшык къалэмрэ – 217-
рэ Iуащхьэмахуэ райо-
нымрэщ – 137-рэ. 

Туризм IэнатIэм зегъэ-
ужьыным ехьэлIауэ ди 
щIыналъэм и хьэрычэт 
IэнатIэ мащIэмрэ куры-
тымрэ я Iуэху щIапIэхэм 
Iуэху гъуэ хэр ирагъэ-
кIуэкI «Зэ хьэзэхуэр зи 
лъабжьэ экономикэ 
лъэщ» лъэп къ пэхуэ-
щIэм ипкъ иткIэ. 

СЫЖАЖЭ Аскэр. 

сейм и цIыхубэр зэкъуэзы-
гъэувэ джэлэсщ», - жиIащ 
Къэралым и УнафэщIым. 

Зыужьыныгъэм 
тещIыхьауэ

«УФ-м и къэрал бюдже-
тыр щаубзыхукIэ Урысейм 
и Президент Путин Влади-
мир япэ игъэщыпхъэу къи-
гъэлъэгъуа Iуэхухэм тетын 
хуейщ», - щыжиIащ Уры-
сейм и Федеральнэ Зэхуэ-
сым ФедерацэмкIэ и Сове-
тым и УнафэщI Матвиенкэ 
Валентинэ 2027 – 2029 гъэ-
хэм ятещIыхьа къэрал 
бюд жетым и проектым те-
ухуа зэIущIэм. Абы къыхи-
гъэщащ мы зэманым Уры-
сейр зэрыт щы тыкIэр 
къэп лъытэмэ, ар Iуэ ху тын-
шу зэрыщымытыр. 

«Дунейпсо экономикэр 
зэпIэзэрыткъым, хабзэм 
къе мы зэгъ санкцэхэр ди 
къэ ралым къращIылIэ. Ап-
хуэдэ зэман гугъум УФ-м 
ФинансхэмкIэ и министерст-
вэм хузэфIэкIащ хэкIыпIэ тэ-
мэмыр къигъуэту къэралым 
и зыужьыныгъэм те щIы хьа-
уэ, Президентым къы хигъэ-
ща Iуэхугъуэ нэхъыщ хьэхэр 
и лъабжьэу бюджетыр зэха-
гъэувэн», - жиIащ сенато-
рым.

Матвиенкэ Валентинэ 
къы хигъэщащ дызыхуэкIуэ 
илъэсищыр къэралым и эко-
номикэр зэрырагъэфIэ кIуэ-
ным теухуауэ къалэнхэр зэ-
рызыхуагъэувыжар, унэтIы-
ныгъэ зэмылIэужьыгъуэхэм 
зэхъуэкIыныгъэ хъарзы нэ-
хэр зэрыщрагъэ кIуэкIынур.

Жэпуэгъуэм и 8,
махуэку

УФ-м щагъэлъапIэ 
кхъухь хэм - псым тетхэми, 
псы щIагъым щIэтхэми, уэ-
гум итхэми - я командирхэм 
я махуэр 

1860 гъэм Бахъсэн цIыхубэ 
судыр къызэрагъэпэщауэ 
щы тащ. 

1928 гъэм къалъхуащ фи-
лологие щIэныгъэхэмкIэ 
доктор, АКъУ-м и профес-
сор, ЩIДАА-м и академик, 
АР-ми УФ-ми щIэныгъэхэм-
кIэ щIыхь зиIэ я лэжьакIуэ 
ЗекIуэхъу Увжыкъуэ. 

1935 гъэм къалъхуащ мэ-
къумэш щIэныгъэхэмкIэ 
док тор, профессор Умар 
Анатолэ. 

1939 гъэм къалъхуащ мэ-
къумэш щIэныгъэхэмкIэ 
док тор, Къэбэрдей-Балъ-
къэр къэрал мэкъумэш уни-
верситетым и профессор 
Къагъырмэс Црай. 

1955 гъэм къалъхуащ 
 КъБР-м и Президентым и 
дэ Iэпыкъуэгъуу, УФСБ-м 
 КъБР-м щиIэ къудамэм и 
уна фэщIым и япэ къуэдзэу 
щыта Махуэ Владимир.

Дунейм и щытыкIэнур
 «pogoda.yandex.ru» сайтым 
зэритымкIэ, республикэм 
уэфIу щыщытынущ. Хуабэр 
махуэм градус 19 - 20, 

жэщым градуси 9 - 10 щы-
хъунущ.

Жэпуэгъуэм и 9,
мэрем

Пощтым и дунейпсо ма-
хуэщ

1955 гъэм къалъхуащ ухуа-
кIуэ, хьэрычэтыщIэ, «ААА» 
фирмэм и унафэщI Къура-
шэ Валерэ.

1966 гъэм къалъхуащ ак-
трисэ, КъБР-м и Къэрал сау-
гъэтым и лауреат, КъБР-м 
щIыхь зиIэ и журналист Мы-
состышхуэ Маринэ.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
уэшх къыщешхынущ.  Хуа-
бэр махуэм   градус 18 - 19, 
жэ щым градуси 8 – 10 щы-
хъунущ.

Къытхэхъуащ
Вэсэмахуэ республикэм 
къы щалъхуащ сабий 23-рэ: 
11-р хъыджэбз цIыкIущ, 12-р 
щIалэщ. 
Дыгъуасэ - сабий 22-рэ: 15-р 
хъыджэбз цIыкIущ, 7-р щIа-
лэщ. 
Илъэсым и пэщIэдзэм ще-
гъэжьауэ щIыналъэм ду-
нейм къыщытехьащ сабий 
6718-рэ. 

зэрыщытым щхьэкIэ къэмы-
нэу, абы и къэралыгъуэр 
къы зэрыунэхурэ, муслъы-
мэн хэр къыдогъуэгурыкIуэ. 
Дэ, зы лъэныкъуэкIэ, ди 
адэжь хэр зрикIуа лъагъуэм 
дытетщ, ауэ ди диныр зезы-
хьэхэр къэралым пэщIэувэ-
ну хэту, абы еныкъуэкъуу 
щыт къым, дэтхэнэ зыри 
Уры сейм дрицIыхущ. «Псэ-
купсэ щхьэхуэныгъэм» дэ 
къидгъэкIыр ди япэ итахэм я 
дин зехьэкIэм дытетын хуи-
тыныгъэрщ, хамэ къэрал-
хэм къикIа гуэрым дыдэ-
мыплъейуэ. 

Нобэ муслъымэн лэжьа-
кIуэм зимыхъуэжыпIэ иIэ-
къым. ЩIалэгъуалэм бжы-
гъэр зи лъабжьэ Iэмэп сы-
мэхэр яIэщIэлъщ, и фIэщ 
хъури интернетым къыщи-
гъуэ тырщ. Абыхэм я акъы-
лыр едмыгъэгъэутхъуэн па-
пщIэ, мэжджытыр чырбы-
шым къыхэщIыкIа ухуэны-
гъэ къудейуэ зэрыщымытыр 
къыдгурыIуапхъэщ. Дэ зэ-
маным декIу къыхуеджа-
кIуэхэм дахуэныкъуэщ, теле-
фоным къыщыхуэза дэтхэнэ 
гупсысэ пхэнжми ирихьэ-
жьэ ну хьэзыр ныбжьыщIэр 
бийм къыIэщIэтхыфын хуэ-
дэу. Интернет къудамэ куп-
щIафIэхэр къыдомэщIэкI, 
апщIондэху мыхьэнэшхуэ 
зи мыIэ Iуэхугъуэхэр башым 
фIаIури, диным къыхыхьа-
гъащIэхэм я гупсысэр зэб-
лаш. А псом къикIращи, псэ 
зыIут псалъэ гъэхуам и къа-
рур зэрынэхъапэр зыщыд-
гъэгъупщэ хъунукъым. Дэ 
зетхьэр зы дину щытми, 
адыгэб зэм щегъэжьауэ тэ-
тэ рыбзэм деж щиухыжу, бзэ 
куэдкIэ допсалъэ, лъэпкъ 
куэди дохъу. А псоми езым я 
дин зехьэкIэ хабзэ тхыдэм 
къы кIуэцIрахауэ яIэжщ, ауэ 
псоми ди лъабжьэр ислъа-
мым и тегъэщIапIэхэрщ. 
Къэ бэрдей-Балъкъэрым нэ-
хърэ нэхъ щапхъэфI ухуей-
къым, мамыру муслъымэн 
лъэпкъ зыбжанэ зэры щы-
зэдэпсэумкIэ. ЩIэныгъэ зи-
Iэ Iимамхэр димыIэу хъуну-
къым, упщIэ къагъэувхэм 
уры сыбзэкIи щхьэж и анэ-
дэлъхубзэкIи жэуап ираты-
фын хуэдэу». 

Нобэрей дин лэжьа кIуэ-

фIыр хъутIбэ къеджэу мэж-
джытым щIэтракъым, муф-
тийр зэрегупсысымкIэ. Абы 
унэ еухуэ, цIыхухэр егъэ-
хъуж, гъуэгу ещI, Урысейм 
ще кIуэкI гъащIэм и зы Iыхьэ 
лъэщу хэтщ ар, ислъамым и 
мыхьэнэр езым и хьэлрэ 
щэн кIэ яригъэлъагъуу. Къэ-
ра лым къыбгъэдэкIыу сыт 
дызыхуэныкъуэр жыпIэмэ, 
щIэныгъэ куур зи лъабжьэ 
ислъам дин диIэн папщIэ, 
еджапIэхэр, центрхэр нэ-
хъыбэ хъуарэт жыдоIэ. 

Конференцыр ауэ сытми 
ирагъэкIуэкI къудей мыхъуу, 
абы жылагъуэр зыхуэны-
къуэ упщIэхэр щагъэувы-
ным, жэуапхэр къагъуэ ты-
ным хуэу нэтIауэ зэрагъэ хьэ-
зырам тепсэлъыхьащ муф-
тийм и къуэдзэ КIэрэф 
Жэм болэт. 

«Псэкупсэ щхьэхуэныгъэр 
хъума хъун папщIэ, Iуэху-
гъуиплI хэмыту хъунукъым, - 
жи Iащ КIэрэфым. - Япэрауэ, 
идеологиер. Иджыпсту ди-
ным и пIэ ирагъэувэну хэту, 
гуп щхьэрыуахэр къежьащ: 
«неоязычество», «неофа-
шизм», къинэмыщIхэр. Езы 
ислъам диным и кIуэцIкIи 
лъабжьэ зимыIэ унэтIыны-
гъэ пхэнжхэр къыхозэрыхь. 
А псоми диным хуеджа щIэ-
ныгъэлIхэр я щхьэр течауэ 
тепсэлъыхьыну Iэмал етын 
хуейуэ къэтлъытэри, апхуэ-
дэхэр къедгъэблэгъащ. 

ЕтIуанэрауэ, Урысейм щы-
п сэу муслъымэнхэм дэ езым 
дыдейуэ дин щIэныгъэ зе-
хьэкIэ диIэжыпхъэщ, Къуэ-
кIы пIэмкIэ къикIми Къу-
хьэпIэмкIэ кърахми де дэ-
Iуэн хуей мыхъуу. Сыту 
жыпIэмэ, дэтхэнэ щIыналъэ-
ми и Iуэхур щхьэхуэщ, щIы-
пIэм щымыщым абы ще-
кIуэкIыр къыгурыIуэнукъым. 

Ещанэрауэ, дэ хабзэр щы-
зекIуэ къэрал дыщопсэу. 
Абы и гъунэм узэрикIыу, псо-
ри зэхэмызэрыхьынкIэ Iэ-
мал иIэкъым. Ауэ щыхъукIэ, 
дин зезыхьэ цIыхур зыхуи-
тымрэ ищIэ мыхъунумрэ 
фIы уэ дыщыгъуазэкъым. 
Абы къыхэкIыу, къэрал хаб-
зэм фIыуэ хэзыщIыкI IэщIа-
гъэлIхэри къедгъэблэгъащ. 

ЕплIанэрауэ, къэралым 
щыпсэу муслъымэн лъэпкъ 

псоми къызэднэкIа тхыдэ 
 гъуэгуанэ къэткIуащ, дызы-
дэплъеин рэ щапхъэ тхуэ-
хъунрэ къыхэтхыфыну. Абы 
и мыхьэнэм тхыдэмкIэ щIэ-
ныгъэлIхэр къытхутеп сэ-
лъы хьынущ». 

Конференцым и лэжьы-
гъэм хэтащ лъэпкъ Iуэху-
хэмрэ жылагъуэ проектхэм-
кIэ министрым и къалэныр 
пIалъэкIэ зыгъэзащIэ Герго-
ков Жэмболэт. Псэкупсэ 
щхьэ хуэ ныгъэм и мыхьэнэр 
къыд гурыIуэн папщIэ, Къу-
хьэ пIэм щыжаIэмрэ ща-
щIэм рэ деплъын хуейуэ 
аращ, жиIащ Гергоковым. 
Шве цием КъурIэныр зэры-
щагъэсам и хъыбар псоми 
зэ хэтхащ. Демократием ды-
къыхуезыджэхэм сыт ща-
дэт лъэгъуар абдежым? Я 
полицэм КъурIэныр зыгъэс 
щIэпхъаджащIэр ехъумэ. 
Абы иужькIэ дауэ ахэр «де-
мократиекIэ» зэджэм езы-
хэр тету уи фIэщ зэрыпщIы-
нур? Ауэ щыхъукIэ, ди къэра-
лыр хабзэкIэ тхылъ лъапIэ-
хэм къащхьэщож. Уры  сейм 
щыпсэу муслъымэнхэр жы-
лагъуэм и зы Iыхьэшхуэщ. 

КъуэкIыпIэмкIэ уплъэмэ, 
абыхэм диныр къэралым 
пэщIэувэн хуейуэ къалъытэ. 
Иджыпсту Урысейм дзэ Iуэху 
хэха зэрыщекIуэкIыр къа-
гъэщхьэпэу, светскэ къэра-
лым диныр нэгъэсауэ щызу-
мухьэфын хуэдэу жаIэурэ, 
Урысейм щыщ лъэпкъ ма-
щIэ хэр абы къыгуэгъэкIын 
 хуейуэ ягъэув. Языныкъуэ-
хэр щIэныгъэм поув. Мус-
лъымэнхэр къэрал школым 
кIуэн хуэмейуэ, уеблэмэ 
хъы джэбз цIыкIухэр емы-
джэми ягъэ мыкIыну пхагъэ-
кIыну хэтщ. Абы узыхуишэ-
нур сыт? Муслъымэныр зэ-
маным къыкIэрыхуа цIыху 
ящIыну хуейуэ аращ, щIэны-
гъэ имыIэрэ жылагъуэм хэ-
мызагъэу. Мис ахэр къыт-
щы мыщIын папщIэщ мып-
хуэдэ конференцхэр щIед-
гъэкIуэкIыр. 

Къэпсэлъэныгъэ купщIа-
фIэкIэ утыку къихьащ 
 РАНХИГС-мрэ РГГУ-мрэ я 
профессор Шахов Олег. Ар 
тепсэлъыхьащ дин зезыхьэ 
цIыхум и хьэкъыр языны-
къуэхэм пхэнжу къазэры-

гурыIуэм. Шаховым щапхъэ 
зыбжанэ къихьащ, хабзэм 
тхыгъэкIэ къигъэлъагъуэм-
рэ гъащIэм къыщыхъумрэ 
зэзэмызэ зэрызэблэувы-
кIым и щыхьэту къэуву. Зи 
за къуэу нэмэз зыщI цIыхур 
диным къыхуриджэ хуэдэу 
жаIэу, хабзэм щрашэлIа 
къэ хъуащ. НэгъуэщI зыгуэ-
рым мэжджытым нэмэз 
щри гъэщIати, апхуэдэ хуи-
ты ныгъэ имыIэу диным 
къыхуезыджэхэм хабжащ. 
Мис а Iуэхугъуэхэм фIащым-
рэ зэрыщыт дыдэмрэ зэхэ-
кIауэ пхужыIэнукъым. Шахо-
выр тепсэлъыхьащ ислъам 
дин зезыхьэхэр нэхъ щыма-
щIэ щIыпIэхэм къыщыхъухэ-
ми. «Щапхъэ къэсхьынут, - 
жиIащ профессорым. – 
Iуащ хьэмахуэ лъапэ сы щы-
Iэу, абдежым щыхатIа 
хъы барегъащIэм гу лъыста-
уэ щытащ: «Мы щIыпIэм 
щып сэу хэм пщIэ яхуэфщIи, 
фи щIы фэр пцIанэу къэв-
мыкIухь». Ардыдэр яжеIап-
хъэт муслъымэн куэд здэ-
щымыIэ къалэхэм щып-
сэухэми. ЦIы ху хэр зэмыса 
 теплъэгъуэ я пащхьэм иб-
гъэувэмэ, къаугъэ къи шэн-
кIи хъунущ, абы къы хэкIыу, 
апхуэдэ щIы пIэхэм уэра-
мым, цIыхубэ зэхэзекIуа-
пIэм нэмэз щу мыщIмэ, нэ-
хъыфIу къыщIэ кIынщ». 

 Конференцым цIыху 20-м 
щIигъу хьэщIэу къекIуэлIащ 
икIи къыщыпсэлъащ. Осе-
тие Ищхъэрэ-Аланием, Да-
гъыстэным, Ставрополь 
крайм, Адыгеймрэ Красно-
дар краймрэ, Куржым, нэ-
гъуэщI щIыналъэхэм къи-
кIащ зи щIэныгъэмрэ Iуэху 
еп лъы кIэмкIэ къызэхуэса-
хэм ядэгуэшахэр. Дэтхэнэ 
зыми зэIущIэр езыгъэкIуэкIа 
Сыжажэ Алим упщIэкIэ зы-
хуигъэзащ: «Урысейм щып-
сэу муслъымэнхэм я псэ-
купсэ щхьэхуэныгъэр яхъу-
мэжын папщIэ, сыт нэхъа-
пэу къэлъытапхъэр?». Дауи, 
жэуапхэр зэщхьтэкъым, ауэ 
дэтхэнэ зыми езым мыхьэнэ 
нэхъ зритыр къигъэлъэ-
гъуащ . А гупсысэ псори хэ-
кIыпIэ къызыхуалъыхъуэ Iуэ-
хум хуэмыщхьэпэнкIэ Iэмал 
иIэкъым. 

 ЧЭРИМ Марианнэ.

Батыршин Радик: 

щхьэхуэ гуэрым и соцсетхэм исхэм, радиом  
едаIуэхэм е телевизореплъхэм задедгъэкIуу 
аракъым. 

- Къэухь IэрыщIыр модэм и Iэужь хьэмэ 
Iэ малыншагъэ? ДыкъигъапцIэркъэ абы? 

- Хьэуэ, ар Iэмэпсымэу аркъудейщ. Пса-
лъэм  и хьэтыркIэ, шэрхъым хэлъ болтыр IэкIи 
пхуфIэIуэнтIэнущ, Iэдэ къэбгъэщхьэпэми 
хъу нущ. Псори зэлъытар цIыхум IэщIагъэм 
зэ рыхищIыкIырщ. Къэухь IэрыщIыр къагъэ-
щ хьэпэу зыгуэр зыгъэхьэзырахэм зэчий е 
щIэ ныгъэ ябгъэдэмылъмэ, абы занщIэу гу 
лъы бо тэ.

- ЗанщIэу къыпхуэцIыхуну къэухь Iэ-
рыщI кIэ ящIар? 

- Сынэсыным ипэ, зы километр иIэжу. Ауэ 
къэухь IэрыщIми зеужь. Иджыпсту, псалъэм 
папщIэ, программэ зыбжанэ зэзыгъэуIу ка-
налхэр арыншэу пхуэгъэлэжьэнукъым. 

- Лъэпкъ къэс езым и хабзэхэр иIэжщ, 
уна гъуэри аращ. «Мир» телерадиокомпа-
ние ми хабзэ иIэ? 

- ХабзэфIхэр куэд мэхъу. Япэрауэ, псапа-
щIэ фондхэм ядэIэпыкъуныр. ЕтIуанэрауэ, 
мэ къуауэгъуэм и 1-м эфирыр сабийхэм хуит 
яхуэ щIыныр, фокIадэм и 1-м ипэ къихуэу, 
«Те левиденэмрэ радиомрэ теухуа щIэны-
гъэм и махуэ» егъэкIуэкIыныр, хьэщIэ къе-
гъэб лэгъэныр. Мэзкуу и закъуэкъым ахэр 
щытхузэфIэкIыр, Мински, Бишкеки, Бакуи, 
хэщIапIэрэ лэжьапIэрэ щыдиIэ адрей къэ-
ралхэми къыщыдохъулIэ. Къэрал зыбжанэм 
щыщ волонтёрхэм я гъусэу щэбэт щIы хьэ-
хухэм дыхэтщ. Азербайджаным - Каспий, 
Къыргъызым – Иссык-Куль и Iуфэр щыдо-
гъэкъабзэ, Къэзахъстаным – къуэхэр, СНГ-м 
зэрыщыту жыг щыхыдосэ. Ахэр минипщI 
зыбжанэм нэсакIэщ. Мэзкуу - донорым и ма-
хуэм, Баку – IэшрыIым ирихьэлIэу лъы щат 
акцэхэм дыхэтщ. ЩIыхь зиIэ донорхэр яхэтщ 
ди лэжьакIуэхэм. 

 - Уэ куэд щIауэ бгым лъэрыжэкIэ къыщы-
божыхь. СНГ-м бгыщхьэ лъэрыжэкIэ къы-
щыбжыхь хъу зыгъэпсэхупIэ нэхъыфIит-
хум я цIэ къиIуэт.

 - Япэ итыр, шэч хэмылъу, Алтайм щыIэ 
Манжерокщ. ЕтIуанэр – Красная Полянэрщ. 
Ещанэр – Кемеровэ областым щыIэ Шере-
гешщ. КъыкIэлъыкIуэр Азербайджаным и 
Шахдагырщ. Абы 2024 гъэм къыщызжыхьа-
щи, лъэрыжэ гъуэгури ущыпсэун папщIэ 
узыхуей псори фIы дыдэхэм ящыщщ. 

Зыщыгъуэзапхъэ: Къэрал зыбжанэм зэ-
дай «Мир» телерадиокомпаниер «Мир», 
«Мир 24», Радио «Мир», MIR24.TV» порта-
лыр, соцсеть ин дыдэхэм я аккаунтхэр къы-
зэщIеубы дэ. Медиахолдингым едаIуэхэмрэ 
еплъ хэмрэ псори зэхэту цIыху мелуани  180-м 
нос. 

Зыгъэхьэзырар 
КЪУДЕЙ Iэминэщ.



«Махуэкум»  и  къыдэкIыгъуэр
зыгъэхьэзырар

КЪАНЫКЪУЭ Анфисэщ. 

Лъэпкъ  пэхуэщIэхэр

Пасэрей сурэт

Робот,
укъызэмыдыгъуэ!

И тхыгъэхэр къэцIыхугъуафIэт

Iуэхум и пэжыпIэр

ХабзэщIэхэр 
къыщежьэ щIыпIэхэр

Пшхыр зыхуэдизракъым 
уи хьэлъагъыр зэ лъытар

Урысей Федерацэм нэ-
гъуэщI къэ рал IуэхухэмкIэ 
и ми нистр  Лавров Сергей 
иджыб лагъэ хэтащ «Вал-
дай» зэгухьэныгъэм илъэс 
къэс иригъэкIуэкI зэIу-
щIэм. ЗэрыжаIэмкIи, 
ткIий уэ къыщыпсэлъащ, 
бри тан журналистыр «гуп-
сысэ хидзэну» хунэсащ. 
Ари гурыIуэгъуэщ: журна-
листым урысей къулыкъу-
щIэм къриIуэкIащ УФ-р Ук-
раинэм зэрыщымысхьыр, 
къищынэмыщIауэ, а къэ-
ралыгъуэм щригъэкIуэкI 
дзэ Iуэху хэхар и тегъэщIа-
пIэу, КъухьэпIэм зауэ ири-
щIы лIэн хуэдэу. 

- БРИТАНИЕМ Украинэм 
къритауэ, УрысеймкIэ къа-
утIыпщ дронхэмрэ ракетэ-
хэм рэ къызэредудыхра узы-
тепсэлъыхьыр?! Арауэ щыт-
мэ, фи IэщэкIэ Украинэр 
къы зэрыдэзауэмкIэ, дэ зэ-
ры зытхъумэжымкIэ уарэ-
зыуэ къыщIокI. АбыкIэ уа-
рэзымэ, Европэр Урысейм 
къызэрезауэм шэч хэлъыж-
къым. СэркIэ ар нэры лъа гъу щ. 
Куэд щIауи дытопсэ лъыхь. 
Пэжщ, Урысейм лъэкI къи-
гъэнэнукъым Украинэм щы-
тепщэ фашистыгъэр игъэ-
кIуэдын папщIэ. Сыт щхьэкIэ 
жыпIэмэ, а къэралыр 
иджыпс ту зэрыт щытыкIэр 
къигъэсэбэпурэ КъухьэпIэр 
Урысейм къы пэщIэувэну 
хэтщ, - пидзыжащ, псалъэ 
щхь экIэ зи жып имыIэбэ 
Лавров, британ жур на-
листым «Москвар ткIииIуэу 
мэзауэ», жиIа нэужь. 

Мыщэ дыгъужь фIэбэла-
цIэщ жыхуиIэращи, Къухьэ-
пIэм Венесуэлэм щызэхи-
гъэзэрыхьахэр зыми щыщ-
къым, ауэ Урысейм зэрызи-

УФ-м узыншагъэр хъумэнымкIэ и 
министр Мурашкэ Михаил «Ерыс-
къы узыншэр узыншагъэм и гъуа-
зэщ» урысейпсо зэIущIэм зэры-
щыжиIамкIэ, щIэныгъэлIхэм къаху-
тащ Урысей Федерацэм и щIына-
лъэхэм щыпсэухэр узыншэн папщIэ 
яшхын хуейр.

КЪЫХЭГЪЭЩЫПХЪЭЩ: цIыхур 
щыпсэу щIыналъэм елъытауэ, зы-
хуэныкъуэ шхыныгъуэхэр зэхуэдэ-
къым. ЩIэныгъэлIхэм яубзыхуа шхэ-
кIэм и фIыгъэкIэ, узыншагъэр дяпэкIэ 
ирагъэфIэкIуэфынущ хущхъуэншэу. 
КъызэрыщIэкIымкIэ, Iэпкълъэпкъым 
хуэчэм пкъыгъуэхэр куэду зыхэлъ 
ерыскъыпхъэ умышхмэ, сымаджэ 
ухъуу аращи, цIыхум и шхэкIэр зэтри-
ублэмэ, узри икIуэтынущ. 

- 2027 гъэм щыщIэдзауэ мы унэ-
тIыныгъэмкIэ ехъулIэныгъэфIхэр 
диIэну дыщогугъ. ЦIыхум и шхэкIэм 
теухуауэ щIэныгъэ и лъэныкъуэкIэ 
шэч зыхэмылъ хабзэхэр мыгувэу 
дгъэбелджылынущ. Псори абы тету 
шхэмэ, ди цIыхухэм я узыншагъэр 
ирагъэфIэкIуэфынущ, - жиIащ мини-
стрым. 

Мурашкэ къызэрыхигъэщамкIэ, 
тшхы ерыскъым и нэхъыбэм и IэфIри, 
къэуатри, сэбэпри щIэкIауэ ди Iэнэм 
къос. Аращи, ди мэжалIэр пIалъэ 
кIэщIкIэ изых, ауэ Iэпкълъэпкъыр 
зыхуэныкъуэ гуащIэр зыхуэмыгъэнщI 
шхынщ щIэблэм едгъэшхыр. 

- Псалъэм папщIэ, сабийм зэ тIысы-
гъуэм хуэшхынукъым фошыгъу бжэ-
мышхипщI. Ауэ апхуэдиз фошыгъу 
хэлъщ ириф псыIэфIым. Апхуэдэщ 
лы хьэжам къыхэщIыкIа нэкулъ 
лIэужьыгъуэхэр, IэфIыкIэхэр. Зэ Iуп-
лъэгъуэкIэ къытхуэщIэнукъым абы-
хэм фошыгъуу, гум егуауэ трансщэуэ 
хэлъыр зыхуэдизыр. Пэжщ, иужьрей 
зэгурыIуэныгъэхэм япкъ иткIэ, шхы-
ным хэлъ трансщэр проценти 2 нэ-
хърэ мынэхъыбэу щытыпхъэщ, ауэ ар 
зыхэлъ шхыныр махуэм къриубыдэу 
куэдрэ пшхымэ, ебгъэлеяуэ къокI 
икIи зэранщ. Аращ иужьрей зэманым 
цIыху пшэрхэр куэд щIэхъуам и щхьэу-
сыгъуэр. Ар езы цIыхум къыгурыIуэр-
къым, апхуэдизу пшэр хъун хуэдэу 
куэд имышхыу къыщохъу. Ауэ пшхыр 
зыхуэдизракъым уи хьэлъагъыр зэ-
лъытар, атIэ – пшхыр зищIы сырщ, - 
къыхигъэщащ министрым. 

ЭндокринологиемкIэ щIэныгъэ ин-
ститутым и унафэщI, РАН-м и акаде-
мик Мокрышевэ Наталье зэрыжиIам-

Къэзан къалэм щекIуэкIа Етхуанэ дунейпсо зэIущIэм щы теп-
сэлъыхьащ цIыхумрэ къэухь IэрыщIымрэ я зэхуаку къыдэхъуэн-
кIэ хъуну зэпэщIэтыныгъэхэр зэрагъэзэкIуэж хабзэщIэхэм. 

КЪЭУХЬ IэрыщIыр къызэрыунэхурэ гъуазджэхэмрэ творчествэмрэ 
елэжьхэм ягу къоуэ дяпэкIэ щIэупщIэ зэрамыIэжынур, абыхэм я Iэ-
дакъэщIэкIхэр роботым идыгъуу, хабзэ и лъэныкъуэкIэ зыри зэра-
хуемыщIэжынкIэ зэрыхъунур. Сыту жыпIэмэ, нейросетым зыри къи-
гупсысыркъым, абы ирагъэщIам трищIыкIыжу аращи, тхакIуэ, уса-
кIуэ, журналист, сурэтыщI гуэрым и лэжьыгъэ «идыгъункIэ»  хъунущ. 

Сыт-тIэ, щIэн хуейр, нейросетым уи лэжьыгъэр пIэщIигъэкIамэ? 
ПщIэншэу щытын хуей къэухь IэрыщIым и лэжьыгъэр? Хьэмэрэ, зи 
гупсысэ зыфIадыгъуа цIыхум и лэжьыгъэр къыщицIыхужам деж да-
уэ пэжыр къыщIигъэщыжыфыну? 

Къэрал Думэм ЗаконодательствэмкIэ и комитетым и унафэщI Кра-
шенинников Павел зэIущIэм зэрыщыжиIамкIэ, нейросетыр апхуэ-
дизкIэ псынщIэу ди гъащIэм къыхэпшэхъуащи, абы ехьэлIа хабзэхэр 
яубзыхуну хунэсакъым. ИкIи ар гъэзэкIуэжыпхъэщ икIэщIыпIэкIэ. 

- Дыхуейми-дыхуэмейми къэухь IэрыщIыр ди гъащIэм щыщ  хъуащ 
икIи ар махуэ къэс къыдогъэсэбэп. Хабзэ и лъэныкъуэкIэ мыбдеж ди 
Iуэхухэр зэхэзэрыхьынкIэ Iэмал иIэкъым. Пэжщ, генераторым 
къыщIигъэкIа лэжьыгъэм ар зэращIа Iэмалым и цIэр тетщ. Ауэ ар 
мащIэщ. Псом нэхърэ нэхъыщхьэр къэухь IэрыщIым ищIа лэжьы-
гъэр зытрищIыкIар зей IэщIагъэлIым и хуитыныгъэхэр хъумэнырщ. 
Абы зыгуэрым и макъамэ, усэ, нэтын къищтэу нэгъуэщI зыгуэр 
трищIыкIыжмэ, ахэр зи Iэдакъэ къыщIэкIа цIыхум лей къыщIытехьэн 
е пщIэншэу и лэжьыгъэр къыщIагъэсэбэпын щыIэкъым. Иджыпсту 
долэжь цIыхумрэ нейросетымрэ зэпызыщIэ «лъэмыжхэм»: хаб-
зэщIэхэр доубзыху. Прогрессым цIыхур лъэныкъуэ иригъэзынкIэ Iэ-
мал иIэкъым. Псори къэухь IэрыщIым зыIэщIилъхьэжмэ, сыт ящIэ-
нур цIыху мелард бжыгъэхэм?! – жиIащ абы. 

Крашенинниковым къыхигъэщащ цIыхумрэ роботымрэ я зэхуаку 
дэлъыну зэхущытыкIэр зэрыщыту иджыпсту яубзыху хабзэхэм 
елъытауэ зэрыщытынур, дяпэкIэ Iуэху зэIумыбзхэр къыкъуэмыкIын 
щхьэкIэ, комитетым лъэкI къимыгъанэу мы Iуэхум зэрелэжьынур.

1996 гъэм Гибралтарым и Iэхэлъахэм щIэныгъэлIхэм къыща-
гъуэтауэ щытащ мывэм хэжыхьа хьэдэ къупщхьэ. ИрагъэкIуэкIа 
къэхутэныгъэхэм къагъэлъэгъуар телъыджэт – ар ейщ илъэс ми-
ни 7,5-кIэ узэIэбэкIыжмэ псэуа бзылъхугъэм. 

ЗИ ЛЪАПЭ щIэлъа бгым и цIэр фIащыжат бзылъхугъэм – Кальпея. 
Илъэс 27-рэ ипэкIэ щIэныгъэлIхэм Iэмал яIакъым я къэхутэныгъэр 
нэсу яджыну. Ауэ нобэрей техникэм и фIыгъэкIэ ди пащхьэ къра-
лъхьащ Кальпея и сурэтыр. Судмедэкспертхэм илъэс ныкъуэкIэ ира-
гъэкIуэкIа къэпщытэныгъэхэм ятепщIыхьмэ, бзылъхугъэр щхьэц 
фIыцIэт, нагъуэт. 

- Кальпея и ДНК-р щыдджым гъэщIэгъуэн куэд къэтхутащ. Пса-
лъэм папщIэ, абы и геныр проценти 10-кIэ тохьэ а лъэхъэнэм Гибрал-
тар щыпсэуа щакIуэхэм, ауэ мыдрей 90-м тепщIыхьмэ, бзылъхугъэр 
Анадолэм щыпсэуа пасэрей цивилизацэ гуэрым щыщщ. Пэжщ, 
Каль пея и щхьэ къупщхьэр зэхэщэщат, мывэхэмрэ жьыбгъэмрэ 
 яхъуати, куэдрэ делIэлIащ. Ауэ, икIэм-икIэжым, 3D принтеркIэ тед-
дзащ и теплъэр зэрыщыта дыдэм хуэдэу. Къыхэгъэщыпхъэщ: Каль-
пея неан дерталецкъым, атIэ нобэрей цIыхухэм ещхьщ. Ар лIащ 
илъэс 30 - 35-м иту, зэрыкIуэдыкIар къытхуэщIакъым. Археологием 
тепщIыхь мэ, а лъэхъэнэм Гибралтарым мэкъумэшыщIэ щыIакъым. 
Ауэ щы хъукIэ, Кальпея псы Iуфэм щыпсэуащ, бдзэжьей ещэу, - жеIэ 
къэхутакIуэ гупым я нэхъыщхьэ, профессор Финлейсон Клайв. 

Реджинальд Обри Фессенден и Iуэху еплъыкIэм тепщIыхьмэ, 
иджырей цIыхухэр неандерталецхэм къащыхэщхьэхукIа, цивилиза-
цэр къыщыунэхуа Кавказ тхыцIэм цIыхухэр икIыу, щызэбгырыкIа 
лъэхъэнэщ зи гугъу тщIыр. Абы щыгъуэ кавкасион цIыху лIэужьы-
гъуэр лъэныкъуиплIымкIэ зэкIэщIэкIри, Европэм, Анадолэм, Месо-
потамием, Сыбырым кIуауэ щытащ, щIыналъэщIэхэр къалъыхъуэу. 
АдэкIэ, Берингым и тIуащIэм дэкIри, Америкэ КъухьэпIэм кIуащ. Ар 
къэплъытэмэ, гъэщIэгъуэнкъым Кальпея Анадолэм икIыу Гибралтар 
жыжьэм къызэрыщыхутари. 

хъумэжыр псоми я нэм 
бжэгъуу къыщIоуэ.

- КъухьэпIэм Венесуэлэм 
щигъэхъар ткIиягъэтэкъэ?! 
Хьэмэрэ, «Северный поток» 
бжьамийм иращIар зыми 
щымыщу ара?! Ираным ды-
нэсрэ, къэралыр зезыхьа 
уна фэщI хэмрэ къулыкъу-
щIэ хэмрэ я натIэ хъуар къэ  -
т Iэтмэ - зы къэмынэу, я уна-
гъуи, благъи, ини, цIыкIуи 
зэрызэтраукIар – ар ткIия-
гъэ тэкъэ?! – упщIэм уп щIэ-
кIэ пэджэжащ Лавровыр, 
британ журналистым зыхуи-
гъазэу. 

Министрым къыхигъэ-

щащ Евросоюзым увыIэ-
жыкIэ имыщIэу Урысейр 
псоми я бийуэ къызэрилъы-
тэр, зэпымыууэ зэры теп-
сэлъыхьыр, абы фIы 
лъэпкъ къызэрыримыкIуэ-
нур. 

- Евросоюзым къытригъэ-
зэжурэ жеIэ Урысейр дуней 
псом и бийуэ. Iуэху мыхъу-
мыщIэщ ар, уеблэмэ зэ-
ранышхуэ зыпылъщ. Уи жа-
гъуэ мыхъуу къанэркъым 
Ев росоюзым, НАТО-м хэт 
къэралхэм я къулыкъущIэ-
хэм апхуэдэ псалъэмакъ 
мышыухэр къызэрыра-
хьэкIыр, абы къызэрыхуэ-

нар, - къыхигъэщащ Лавро-
вым. 

США-мрэ Урысеймрэ я 
зэдэлэжьэкIэм щытепсэ-
лъы хьым, министрым гу 
 лъитащ зы къэралым и лIы-
кIуэу адрейм щыIэхэм я лэ-
жьыгъэр зэтеублэныр псом 
нэхърэ зэрагъэнэхъапэм. 

- США-р гъащIэм ириху-
лIэнурэ, Iуэхугъуэ куэдым 
тэмэму егупсысу иригъэсэ-
нущ. ШыIэныгъэ зыхэв-
гъэлъ . Ди зэхущытыкIэхэм 
мызэ-мытIэу дунейпсо уты-
кухэм дыщытепсэлъыхьащ. 
Псом япэращи, хуитыныгъэ-
хэм пщIэ хуэтщIу, хабзэм 

ды тету дызопсалъэ, дэкъу-
зэ ныгъи къыхэдгъэкIыр-
къым . КъэкIуэну зэманым 
ды тепсэлъыхь мыхъуу, 
иджып стуи дызэрогъэныб-
жьэгъу. Абы и щапхъэ дахэ-
къэ США-р Урысейми Китай-
ми зэрыдэлажьэр, IуэхуфI-
хэр зэрызэдащIэр?! – жиIащ 
министрым.

 А псоми едаIуэщ, фIыуэ 
гупсысэри, и Iуэху еплъыкIэр 
къи гъэнэIуащ США-м къэ-
ралыр жэуаплыныгъэ пылъу 
зехьэнымкIэ и институтым 
къыхилъхьа «Евразие» про-
граммэр зи нэIэ щIэт Ливен 
Анатоль: 

- Украинэм къыщекIуэкI 
Iуэ хум кIэ игъуэта нэужь, 
 къухьэпIэм и къару зэщIэузэ-
дахэм абы зыщагъэбыдэну 
идэнукъым Урысейм. Езы 
КъуэкIыпIэри абы хуейуэ 
къы щIэкIынукъым. Сыту 
жы пIэмэ, Германиеми, 
Поль шэми, нэгъуэщI евро-
пей къэралыгъуэ куэдми 
ядакъым я дзэ Украинэм 
ягъэкIуэн. Британиемрэ 
Франджымрэ утыкум имы-
кIыжыфу мэджэрэзыр. Ауэ 
дызытехьэ илъэсым Фран-
джым щекIуэкIыну пре-
зидент хэхыныгъэхэм Ле 
Пен Марин и «Лъэпкъ зэ-
гухьэныгъэр» щытекIуэмэ, 
зы франджы сэлэт зэи Ук-
раинэм ягъэкIуэнукъым. 
Ауэ щыхъукIэ, КъухьэпIэр 
жы  жьэ зэрымыплъэфыр 
зы гуэрым ину жиIэн хуей-
къэ?! Мыарэзы гуэрхэри 
къыхэкIынущ, дауи, ауэ            
сэ а Iуэхум сызэреплъыр 
мып хуэдэущ, - жиIащ Ли-
вен. 

кIэ, фошыгъу узым и 2-нэ лIэужьы-
гъуэр къызыхэкIыр ерыскъыр 
зэрымыщIагъуэрщ.

- Абы и закъуэкъым, уз зэмылIэу-
жьыгъуэ куэд къыхокI цIыхур спортым 
зэрыпэжыжьэмрэ ерыскъы мыхъу-
мы щIэ зэришхымрэ. Апхуэдэ щIыкIэ-
кIэ пшэр хъуа цIыхум къыпкърохьэ 
лышх лIэужьыгъуэ 13! – гу лъитащ 
Мокрышевэм. 

ЗэIущIэм хэтахэр тепсэлъыхьащ 
иджырей шхыным хуэчэм витаминхэр 
зэрагъэнщIыж хущхъуэгъуэхэмрэ 
спортым хэтхэм зрахьэлIэхэмрэ къа-
зэрефыкIыжым. Гу лъытапхъэщ: цIы-
хум зы жэщ-махуэм къылъысын хуей 
витаминхэмкIэ Iэпкълъэпкъыр игъэн-
щIын папщIэ, калорий мини 5-м нэс 
ишхын хуейщ. Ар къызэрыгуэкI цIы-
хум махуэ псом къриубыдэу ишхып-
хъэм нэхърэ тIукIэ нэхъыбэщ. Ауэ щы-
хъукIэ, нобэрей цIыхур хэдэн хуей 
 мэхъу: е Iэпкълъэпкъыр зыхуэныкъуэ 
псо ри къыIэрыхьэн папщIэ куэд 
ишхыурэ пшэр хъунущ, е уэду щытын 
папщIэ мащIэу шхэнущ, ауэ Iэпкъ-
лъэпкъыр узыншэн папщIэ зыхуэны-
къуэ псори къылъысынукъым. 

Аращ щIэныгъэлIхэмрэ дохутыр-
хэмрэ гупсысэ хэзыдзар. ИкIи, къы-
зэрыщIэкIымкIэ, хэкIыпIэ къагъуэ-
тащ. Ауэ иджыри щыIэщ зы гуныкъуэ-
гъуэ – абыхэм къытхуагъэлъэгъуэну 
тхуаубзыхуа шхэкIэм дытетын папщIэ, 
псоми къахуэщэхуну пIэрэ махуэ къэс 
зи уасэм хэхъуэ ерыскъыпхъэр?! 

Бахъсэн районым и Зеикъуэ, Къубэ-
Тэбэ, ПсыкIэху къуажэхэм цIыхухэр куэ-
ду щызэхуэс я щIыпIэхэр зэIузэпэщ ща-
щIащ, языныкъуэхэм лэжьыгъэхэр   
икIэм щынэблэгъащ. Зэгъэпэщыжыны-
гъэ Iуэху гъуэхэр зэхаублащ «ГъащIэм 
хуэщIа инфраструктурэ» лъэпкъ пэхуэ-
щIэм хыхьэ къэрал проектым ипкъ иткIэ. 

ЖЫПIЭНУРАМЭ, Къубэ-Тэбэ къыщызэ-
рагъэпэщащ къуажэдэсхэм зыщагъэп-
сэхун щыпIэ зэпэщ. Абы хэтщ сабийхэм я 
джэгупIэрэ иджырей спорт утыкурэ. Къи-
щынэмыщIауэ, лъэс лъагъуэхэр ягъэ тэ-
мэмащ, уэздыгъэхэр щыпадзащ, жыгы-
щIэхэр щыхасащ, цIыхухэм зыщагъэпсэхун 
плIанэпэ щащIащ. Лэжьыгъэхэр къанэ 
щымыIэу зэфIагъэкIащ.

ПсыкIэху къуажэм фэтэр куэду зэхэт и 
унэхэм къедза, метр зэбгъузэнатIэ 800-м 
щIигъу щIыпIэр зэIузэпэщ ящI мы ма-
хуэхэм. Лэжьыгъэхэр мыбдеж икIэм щы-
нэблэгъащ. Псалъэм къыдэкIуэу, лъэс 
лъа гъуэхэм плиткэхэр иралъхьащ, тетIыс-
хьэпIэхэмрэ кIэрыхубжьэрыху идзыпIэ хэм-
рэ щагъэуващ, уэздыгъэхэр щыпадзащ. 
Сабийхэми джэгупIэ хуащIащ, хьэфэм 
къыхэщIыкIа алэрыбгъу лъэгуи ира дзы-
жащ. ИужькIэ, ихъуреягъкIэ жыгы щIэ-
хэмрэ мэз жыг цIыкIухэмрэ щагъэтIысы-
нущ.

Зеикъуэ къуажэми иджырей теплъэ зрат, 
цIыхухэр куэду щызэхуэс и щIыпIэм метр 
зэбгъузэнатIэу 500-м щIигъу еубыд. Пэ-
хуэщIэм къызэрыщыгъэлъэгъуамкIэ, лъэс 
лъагъуэхэм плиткэхэр иралъхьэнущ, са-
бийхэм джэгупIэ хуащIынущ, хьэфэм 

къыхэщIыкIа алэрыбгъу идзыжауэ. Спорт 
утыку щаухуэнущ, тренажер зэхуэмыдэхэр 
хэту, тетIысхьэпIэхэмрэ кIэрыхубжьэрыху 
идзыпIэхэмрэ щагъэувынущ. 

Лэжьыгъэхэр зэрызэфIэкIыу къуажэм 
дэт узэщIакIуэ, жылагъуэ лэжьакIуэ Къэза-
нокъуэ Жэбагъы и фэеплъыр къызы хуэ-
тыншэу зэрагъэпэщыжынущ.

КъищынэмыщIауэ, Бахъсэн район адми-
нистрацэм къызэритамкIэ, 2019 - 2025 
гъэхэм щIыналъэм цIыхухэр куэду щы-
зэхуэс и щIыпIэу 19-рэ, фэтэр куэду зэхэт 
унэхэм я пщIантIэу 12-рэ зыхуей хуагъэ-
защ. Лэжьыгъэхэр иджыри ирагъэкIуэкI 
икIи мурад щыIэщ къуажэу хъуар абыхэм 
къызэщIрагъэубыдэну. 

«Лъэпкъ пэхуэщIэхэм Iэмал къыдат къа-
лэхэмрэ къуажэхэмрэ зэпэгъунэгъу зэ-
хуэтщIыну. Жыг хадэ цIыкIухэр, унэ-пщIан-
тIэхэр – ахэр плиткэрэ уэздыгъэ къудей-
къым, атIэ цIыхухэр щызэхуэзэ, щызэхуэс, 
хабзэщIэхэр къыщежьэ щIыпIэхэщ», - 
жиIащ Бахъсэн къалэ администрацэм и Iэ-
тащхьэ Абрэдж Iэдиб. 

Фигу къэдгъэкIыжынщи, «Къалэдэсхэм 
я псэукIэр егъэфIэкIуэн» къэрал проектыр 
2025 гъэм «ГъащIэм хуэщIа инфраструк-
турэ» къэрал пэхуэщIэм хагъэхьэжащ икIи 
2030 гъэ пщIондэ лэжьэнущ. 2019 гъэм ще-
гъэжьауэ Къэбэрдей-Балъкъэрым зэIузэ-
пэщ щащIащ щIыпIэ зэхуэмыдэу 801-рэ. 
Абы щыщу 246-р – цIыхухэр куэду щызэхуэс 
щIыпIэщ, 549-р – фэтэр куэду зэхэт 
псэупIэхэм я унэ-пщIантIэщ, 6-р – урысей-
псо зэхьэзэхуэм щытекIуа пэхуэщIэхэрщ.

ЖЫЛЭХЬЭЖ Артур.

Урысей ФСБ-м и управленэу КъБР-м 
щыIэм и лэжьакIуэхэм къыщIагъэщащ 
наркотикхэкIхэр ди щIыналъэм къишэ-
ныр къызэзыгъэпэщхэм Къэбэрдей-
Балъ къэр Республикэм щыпсэу цIыхуитI 
зэ рапыщIар.

ХАБЗЭНШАГЪЭКIЭ ирагъэкI наркотик-
хэкI грамм 1163-м щIигъу къыкъуахащ 
абыхэм. 

Налшык къалэ судым и унафэ къару 
 зыгъуэтам къызэрыщыгъэлъэгъуамкIэ, 
 абы хэм ялэжьащ УФ-м и УК-м и 30-нэ 
 статьям и 3-нэ Iыхьэм, 228.1 статьям и 
5-нэ Iыхьэм къыщыхьа щIэпхъаджа-
гъэхэр. Уянаев К.А. илъэси 9, Фарниев 
В.В. илъэси 7 тралъхьащи, тезырыр 
ткIийуэ щапшын тутнакъэщым ща-
гъэкIуэнущ. 

Тезырыр  ткIийуэ  ирагъэпшынынущ

Лъэпкъ библиотекэм и лъахэхутэ къу-
дамэм щекIуэкIащ КъБР-м и цIыхубэ 
усакIуэ, тхакIуэ ЩоджэнцIыкIу Iэдэм 
къы зэралъхурэ мы гъэм илъэси 100 зэ-
ры рикъум теухуа пшыхь. Абы щытеп-
сэлъыхьащ усакIуэм и гъащIэ гъуэгум, и 
тхыгъэхэм, и цIыху щIы кIэу щытам, 
лъэпкъ литературэм хуищIа хэлъхьэны-
гъэм. 

Пшыхьым кърагъэблэ гъат КъБР-м и 
ТхакIуэхэм я зэгухьэныгъэм и унафэщIым 
и къуэдзэ Мэремкъул Ларисэ, Налшык дэт 
13-нэ курыт еджапIэм адыгэбзэмрэ адыгэ 
литературэмкIэ и егъэджакIуэ Жыкъуэ Со-
ня, усакIуэ Нэгъуей Радимэ сымэ. Къэ-
псэлъахэм къыхагъэщащ ЩоджэнцIыкIу 
Iэдэм и тхыгъэхэр къэцIыхугъуафIэу зэры-

гъэпсар, езым и хьэл-щэн дахэм, и псэ 
нэхум и лъэужь и Iэдакъэ щIэкIхэми къы-
зэрыхэщыр. IэнатIэ зэхуэмыдэхэм пэрыта 
цIыху щэджащэм дэт хэнэ Iуэхуми къыхуи-
гъуэтырт бгъэ дыхьэкIэ тэмэм. УсакIуэт, га-
зетым и редакторт, фронтым щылэжьа 
корреспондентт, литературэ критикт, пуб-
лицистт, бзэ щIэныгъэлIт, этнографт, де-
путатт. 

Пшыхьым хэтахэм цIыхубэ усакIуэр ягу 
къагъэкIыжащ, и усэхэмрэ и тхыгъэхэм 
щыщ пычыгъуэхэмрэ къеджащ. Библио-
текэм и лэжьакIуэхэм къызэрагъэпэща 
«УсакIуэр цIыхубэм я гум къопсэлъыкI» 
тхылъ гъэлъэгъуэныгъэр гъэщIэгъуэнт. 

Тхыгъэри сурэтри  ГЪУЭТ Синэ ейщ. 

4
2
4
3
5
1

Т.

85-13
58-15
63-18
38-29
42-27
38-27
23-43
20-45
21-48
24-61
14-100

О.

55
47
45
34
33
25
17
16
15
11
1

ФI.

0
1
4
7
6
8
12
11
12
12
18

Командэхэр

«Родник» 
«СтавропольАгроСоюз» 
«Искра»
«РСШОР Уралан» 
«Волгарь-М» 
«Витязь» 
«КъБР-Налшык ФШ» 
«Нарт» 
«Анжи» 
«Вайнах» 
«Куэсто Кальчо»

1.
2.
3.
4.
5.
6.
7.
8.
9.
10.
11.

Гъэлъэгъуэныгъэхэр

Къэбэрдей-Балъкъэрыр 
илъэси 100 зэрырикъум и 
цIэр зезыхьэ паркым ит га-
лереем мы махуэхэм ща-
гъэлъагъуэ Къэбэрдей- 
Балъкъэрым и цIыхубэ 
сурэтыщI, Художествэхэм-
кIэ Урысей академием и 
академик, философ Црым 
Руслан и IэдакъэщIэкIхэм 
я гъэлъэгъуэныгъэ. «Ды-
гъэм къегъэзэж» зыфIища 
сурэт гупыр (сериер) гъэ-
щIэгъуэнщ, гупсысэу 
щIилъ хьам уимыгъэпIей-
тейуи къанэркъым. 

ПЭШ Iэхуитлъэхуитым 
узэ рыщIыхьэу нэм къыIуе-
дзэ дыгъэм и нур щабэр 
къызыпкърыкI, щхъуэкIэ-
плъыкIэ дахэу, дамыгъэрэ 
итхъауэ зэхэт лэжьыгъэ 
гъэщIэгъуэнхэр. Ахэр 
«итщ», лъакъуэ щIэту, я 
гупэхэр зэхуэгъэзауэ щыт 
фIэдзапIэхэм, Малевич Ка-
зимир и «ЗэпэплIимэ фIы-
цIэр» («Чёрный квадрат») 
уигу къэзыгъэкIхэм. Сыту 
пIэрэ мыбыхэмкIэ сурэтыщI 
цIэрыIуэм къыджиIэну зы-
хэтыр? Дыгъэм къыщригъэ-
гъэзэжкIэ ар зэгуэр зы-
щIыпIэ ягъэкIуащ, адыгэ 
IуэрыIуатэм зэман-зэман-
кIэрэ ар благъуэм зэры-
IэщIэкIуадэу щытам ещхьу. 
Зыдоплъыхь, дызыщIо дэ-
IукI, дахагъэ гуэрым ды-
къыхэхутащи, ди гур, ди 
псэр гуапагъэмрэ фIы-
гъуэмрэ щогугъ. 

Зы блыным фIэлъщ Рус-
лан рецептуализм жыпхъэм 

Урысей Федерацэм и 
Кавказ Ищхъэрэ, Ипщэ 
щIыналъэхэм футболым-
кIэ ещанэ дивизио-                   
ным щрагъэкIуэкI зэхьэ-
зэхуэм нэхъ хьэлэмэту 
къэнэжар зэпеуэр имыух 
щIыкIэ щытекIуа Псынэ-
дахэ и «Род ник»-м иужь-
рей илъэ ситIым абы и 
дыщэ ме далхэр щызы-
Iэрызы гъэхьа «Став ро-
польАгроСоюз»-м Невин-
номыск щэбэт кIуам 
щыдригъэкIуэкIын хуея 
зэIущIэрат. АрщхьэкIэ ар 
тхьэмахуитIкIэ ягъэIэп- 
хъуащ. 

ТУРНИР таблицэм ща-
убыдыну увыпIэм ехьэлIауэ 
мыхьэнэ имыIэжми, «Род-
ник»-мрэ «Ставрополь-
АгроСоюз»-мрэ я зэпэщIэ-
тыныгъэр гуащIэ зэрыхъу-
нум шэч къыщIытепхьэн 
щыIэкъым. Чемпионыгъэр 
зыIэщIахар хущIэкъунущ ар 
зэрымыщIэкIэ къэхъуауэ 
къащигъэхъуну, зыIэрыхьа-
ри хуейщ зэрыхуэфащэр 
хьэкъ ящищIыну. ЗэкIэ абы 
дыпагъэплъэнущ, «Ставро-
поль АгроСоюз»-р кубокым 
ехьэлIа къэралпсо зэпеуэм 
зэрыхэтыр и щхьэусыгъуэу. 

Щэбэт кIуам щыIа зэIу-
щIэхэм къыщыхэжаны-
кIащ Нарткъалэ и «Нар-
тыр». Нэзран къалэм кIуауэ 
абы 2:1-уэ хигъэщIащ 
щIыпIэ «Вайнах»-р икIи тур-
нир таблицэм мащIэу 
щыдэкIуэтеящ. 

Ди жагъуэ зэрыхъущи, 
КъБР-м и командэ къыхэ-
хамрэ «Налшык» футбол 
школымрэ я гуп зэхэт-                        
ми апхуэдэ хузэфIэкIа-
къым. Элиста къикIа                    
«РСШОР-Уралан»-м ар    

1:2-уэ къыпикIуэтащ.
К ъ и щ ы н э м ы щ I а у э , 

 «Анжи»-м Мэхъэчкъалэ 
щыIэжу 1:3-уэ къытекIуащ 
Астрахань и «Волгарь-М»-р.

Урысей Федерацэм и 
Кавказ Ищхъэрэ, Ипщэ 
щIыналъэхэм футболымкIэ 
ещанэ дивизионым щра-
гъэкIуэкI зэхьэзэхуэм и 
кIэух джэгугъуэр жэпуэ-            
гъуэм и 10-м зэхэтынущ.  
Ди дежкIэ нэхъ хьэлэмэты-
нур Нарткъалэ щыIэнуращ. 
Абы щIыпIэ «Нартым» 
къыщригъэблэгъэнущ Къ-
БР-м и командэ къыхэхам-
рэ «Налшык» футбол шко-
лымрэ я гуп зэхэтыр. Iэмал 
диIэнущ Къэбэрдей-Балъ-
къэрым и футболым и 

къэкIуэнур зыхуэдэм де-
плъыну, абыхэм щIалэгъуа-
лэ защIэ зэрыщыджэгум 
къыхэкIыу.

КъищынэмыщIауэ, Алъ-
туд и «Искра»-р Нэзран 
щыIу щIэнущ абы и 
«Вайнах»-м. Ставро поль-
АгроСоюз»-м иригъэблэ-
гъэнущ Астрахань и «Вол-
гарь-М»-р. Зэдэджэгунущ 
«Куэсто-Кальчо» (Сочэ) - 
«Анжи» (Мэхъэчкъалэ), 
«РСШОР-Уралан» (Элиста) 
- «Витязь» (Михайловск) ко-
мандэхэри. 

ЯгъэIэпхъуа «Ставро-               
польАгроСоюз» - «Родник» 
зэIущIэр щызэхэтынур жэп-
уэгъуэм и 17-рщ. 

ХЬЭТАУ  Ислъам.

Нэхъ хьэлэмэтыр
ягъэIэпхъуэ

Налшык къалэм зэIущIэ щхьэпэ ще кIуэ-
кIащ класс нэхъыжьхэм щIэс школакIуэхэр 
наркотикым пэIэщIэ щIыным теухуауэ. Ар 
къызэригъэпэщащ КъБР-м щыIэ МВД-м 
Нар котикхэр зэрызэрагъэкIуэкIым кIэлъы-
п лъынымкIэ и управленэм, егъэджэны-
гъэмкIэ щIыпIэ департаментым щыщхэмрэ 
республикэм Узыншагъэр хъумэнымкIэ и 
министерствэм и медицинэ IэщIагъэлI-
хэмрэ и дэIэпыкъуэгъуу. 

ЗЭIУЩIЭР щыщщ наркотикхэкIхэр хабзэм 
ебакъуэу ирагъэкIыным пэщIэтыным хуэу-
нэтIа «Ажалыр щащэр жыIэ» урысейпсо 
Iуэхум и етIуанэ Iыхьэм. 

ШколакIуэхэм жраIащ а Iуэхум балигъ мы-
хъуахэр зэрыхашэ щIыкIэр, зэпкърыхауэ гура-

гъэIуащ наркотикхэр зэхьэлIэным, хъумэным, 
гъэхьэзырыным, щэным зыпызыщIэхэм ад-
министративнэ, уголовнэ жэуапхэр зэра-
хьынур. Гулъытэ хэха хуащIащ наркотик-
хэкIхэмрэ акъылыр зыгъэутхъуэ пкъыгъуэ-
хэмрэ цIыхум и узыншагъэм зэранышхуэ 
зэрыхуэхъум.

КъинэмыщIауэ, гурагъэIуащ наркотикхэр 
зыщэхэм ятеухуа хъыбарыр жэщ-махуэ имы-
Iэу лажьэ «линэ пщтырым упсалъэу яжепIэ 
зэрыхъунур. 

НыбжьыщIэхэр Iуэхум жыджэру хэтащ, 
жаIащ наркотикхэм зэрибийр, узыншагъэм 
нэхъ лъапIэ зэры щы мыIэр щIалэгъуалэм 
щIэх-щIэхыу зэхегъэхын зэрыхуейр. 

ДЫГУЛЫБГЪУ  Жануэс.

зэрыхуэкIуам, гъэлъэгъуэ-
ныгъэмкIэ жиIэну зыхуейм, 
дыгъэр дамыгъэ лъапIэу 
зэрыщытым, нэгъуэщI куэд-
ми ухэзыгъэгъуазэ тхыгъэ-
шхуэ. ЦIыхухэр къэувыIэурэ 
абы йоплъ, ходжыхь. Шэч 
хэлъкъым нэм илъагъумрэ 
зыхащIэмрэ нэхърэ нэхъыбэ 
къащIэну ахэр зэрыхущIэ-
къум. Сэри абыхэм са-
щыщщ. КъыхызоджыкI 
Мэзлохэ Эдуардрэ Русланрэ 
Црымым рецептуализмыр 
зи лъабжьэ и Iуэху бгъэ-
дыхьэкIэр къыдэзыIыгъ-
дэзыгъэкIуатэу зэрыщытыр, 
«ЗэпэплIимэ фIыцIэм» ехьэ-
лIа гукъэкIыр, Матюшки-
нымрэ Кручёныхымрэ я 
 гъусэу 1913 гъэм «Победа 
над солнцем» футурист 
опе рэм щелэжьым, а 
гупсысэр Малевич къызэ-
рыхуэкIуэгъар, нэгъуэщI-
хэри. Мыхьэнэм трещIыхь-
ри, оперэм и сценографием 
щелэжьым, Дыгъэм «то-
гуплIэ», «зытекIуам» и да-
мыгъэр зэпэплIимэ фIы-
цIэм «иреубыдэ». 

ГъэлъэгъуэныгъэмкIэ 
къэд      гъэзэжынщи, ар езы-
гъэкIуэкIа, «Платформа» 
IуэхущIапIэм и арт-куратор 
Шыбзыхъуэ Дианэ купщIа-
фIэу, гугъэзагъэу тепсэлъы-
хьащ зэIущIэмрэ ар зи сау-
лыкъумрэ.

- Нобэ ди гуфIэгъуэ ма-
хуэщ, сурэтыщI гъуэзэджэ, 
философ, гъащIэм, гъуаз-
джэм зи еплъыкIэ щхьэхуэ 
хузиIэж Црым Руслан и 
гъэлъэгъуэныгъэр къызэIу-

дох. Усыгъэ, щIагъыбзэ фIэ-
щыгъэ гъэщIэгъуэн иIэщ 
гъэлъэгъуэныгъэм икIи, езы 
сурэтыщIым зэрызыкъиу-
мысыжащи, мы сурэт гу-
пым я къыщIэдзапIэр ды-
гъэр гъэр зыщIа, цIыхухэм 
ящызыгъэпщкIуа Малевич 
и «ЗэпэплIимэ фIыцIэращ». 
Руслан и IэдакъэщIэкIхэм-
кIэ Iуэхур къызэригъэдзэкI-
ри цIыхухэм дыгъэр къаху-
ригъэпсыжащ. Гу зэры-
лъыф тащи, мы лэжьыгъэ-
хэм щIэ куэд къахэхъуащ, 
мыпхуэдэу ар иджыщ япэу 
утыку къыщрихьэр. Езы 
Црымыр дыгъэм хуэдэщ, 
сыт щхьэкIэ жыпIэмэ абы 
хуабагъэ, гуапагъэ къыпкъ-
рокI, и гукъэкIхэр къызы-
гурыIуэ, къыдэзыIыгъ цIыху-
хэр зэпымыууэ къыкъуэтщ, 
и хуабагъэр дэтхэнэ зыми 
къытлъысу мэпсэури, и 
бзийхэм иджыри куэдрэ 
дадэхуэбэну си гуапэщ, - 
жиIащ Дианэ икIи дыщIи-
гъужащ гъэлъэгъуэныгъэм 
папщIэ Мэршэнкъул Асте-
мыррэ Жолдашев Анзоррэ 
макъамэ дахэ зэратхар, 
выставкэр екIуэкIыху пэ-
шым ар къызэрыщеуэнур.

- Сэ куэд щIащ Црым Рус-
лан сурэтыщI къудейуэ 
къызэрызмылъытэжрэ, абы 
гъэдэщIыдэм, цIыху щхьэ-
хуэм ехьэлIа и философиер 
куэдым япэгъунэгъущ. А 
философием и хьэтыркIэ 
блэкIами къэкIуэнуми, нэ-
ры лъагъуми нэкъыфIэщIми 
зэуэ хопсэукIыф, холэ жьы-
хьыф Руслан. Абыхэм къа-

хих-къапкърихыр дэ иджыри 
къыдгурыIуэн хуейщ. Ар 
икъукIэ къалэн гугъущ. «Ды-
гъэм къегъэзэж» фIэщы-
гъэр езыр философие 
псысэм хуэдэщ, и лъабжьэр 
мифологием, нарт эпосым, 
адыгэ хабзэм хуэкIуэжу. 
Дыгъэм къызэригъэзэжым 
сэ хызолъагъуэ кIыфIыгъэм 
къыхэкIауэ къытхуэкIуэ зы 
нэхугъэ гуэр, - жиIащ КъБР-м 
щэнхабзэмкIэ и министрым 
и къуэдзэ Ащхъуэт-Тау Ритэ. 
- Руслан и щIыхьыцIэхэмрэ 
и дамыгъэ гуэрхэмрэкъым 
ди дежкIэ нэхъ лъапIэу сэ 
къэслъытэр, атIэ и гупсысэ 
щхьэхуэм утришэну зэи зэ-
рыхущIэмыкъурщ. Сыхуейщ 
уи гъуазджэм и дыгъэр зэи 
мыужьыхыну, Руслан. 

ХудожествэхэмкIэ Урысей 
академием и академик, 
икусствоведенэмкIэ доктор 
Астраханцевэ Татьянэ Нал-
шык щыIэу ирихьэлIащ гъэ-
лъэгъуэныгъэр къыщызэ-
Iуа хым. 

- ИкъукIэ сыщогуфIыкI уи 
етIуанэ гъэлъэгъуэныгъэ 
сызэрыхуэзэр, ар си дежкIэ 
насыпышхуэщ. Мы пэшыр 
икъукIэ сигу ирохь, зыми 
емыщхьщ, хуитщ, нэхущ. 
Иджыри Iуэху куэд щев-
гъэкIуэкIыну, зывузэщIыну 
си гуапэщ. Сэ нобэ слъа-
гъур цIыху зэпIэзэрытым, зи 
къэухьым куэд дыдэ къы-
зэщIиубыдэм, дунейм лъэ-
ныкъуэ псомкIи къыще-
плъыф сурэтыщIым и 
гупсысэщ, - жиIащ абы. 
АдэкIэ ар гупсэхуу тепсэ-

лъыхьащ Руслан постмо-
дернист сурэтыщIу, и гъуаз-
джэм мифхэмрэ лъэпкъ да-
мыгъэхэмрэ я лъабжьэу 
зэрыщытым, и гуащIэр 
 куууэ къызэрыщIэгъэлъам. 

Къэбэрдей-Балъкъэрым и 
цIыхубэ сурэтыщI Бгъэжь-
нокъуэ Заурбэч хужиIэн и 
куэдщ и ныбжьэгъум. «Зы-
ми ещхькъым Руслан, «сэ 
езыр сегупсысащ, сэ езым 
сщIащ, къикIыр сэ езым 
къывгурызгъэIуэнщ» лэжьэ-
кIэм тетщ ар. ЦIыхухэм я нэ-
хъыбэм я хьэлщ зэгупсысыр 
хэIущIыIу ямыщIыщэу. Рус-
лан абыхэм ящыщкъым, и 
Iуэху еплъыкIэр, и Iуэху лъа-
гъукIэр къигъэнэIуэну зэи 
шынэркъым, «сакъыгуры-
Iуэнкъым» жиIэуи пIейтей-
къым. Ар IэщIагъэлI нэсым 
и лэжьэкIэщ», - жиIащ Заур-
бэч. 

- Франджы сурэтыщI цIэ-
рыIуэ Матисс Анри жиIэ-
гъащ: «СурэтыщIым и гуа-
щIэр, и инагъыр къызэра-
лъытэр абы къызэIуихыу ди 
дунейм къихьэса дамы-
гъэхэм я куэдагъырщ». Си 
гуапэщ мы зэIущIэм къри-
хьэлIа псоми Анри и гуп-
сысэр нэсу къыф пкъ-
рыхьэну, ехъулIэныгъэ фи-
Iэну, - жиIащ сурэтыщI, 
егъэджакIуэ Мэзло Эдуард. 

Урысейм и СурэтыщIхэм я 
зэгухьэныгъэм и Къэбэр-
дей-Балъкъэр къудамэм и 
унафэщI Къаныкъуэ Жаннэ 
къыхигъэщащ «Дыгъэм 
къе гъэзэж» гъэлъэгъуэны-
гъэр Малевич и гупсысэм 
пэ щIэ уэу къызэрилъытэр. 
«Сыт щхьэкIэ жыпIэмэ, ды-
гъэм текIуауэ абы къызэри-
лъытэрэ илъэси 113-рэ дэкIа 
иужь, Руслан а дыгъэр 
къытхуихьыжащ. Псори зы-
гъэхуабэ, зыри зытемыкIуэ 
дыгъэм хуэдэу укъытщхьэ-
щытыну ди гуапэщ, Руслан, 
- зыхуигъэзащ абы сурэты-
щIым. 

Езы Црым Руслан псалъэ 
щратым, Iуэхур къызэгъэ-
пэщынымкIэ щIэгъэкъуэн 
къыхуэхъуа дэтхэнэми, зэIу-
щIэм кърихьэлIахэми фIы-
щIэ яхуищIащ.  

«Дыгъэм къегъэзэж» гъэ-
лъэгъуэныгъэр щэкIуэгъуэм 
и 1 пщIондэ екIуэкIынущ. 
Зэвгъэлъагъумэ, фызэрыху-
щIемыгъуэжынур хьэкъщ.

ИСТЭПАН  Залинэ. 
Сурэтхэр

Къарей Элинэ трихащ.

Дыгъэм  кърегъэгъэзэж

Урысейм щIыуэпс къу-
лей дыдэ зиIэ и щIына-
лъэхэм ящыщщ Къэбэр-
дей-Балъкъэрыр. Респуб-
ликэм и мэзхэм ущро-
хьэлIэ хъумэн хуей 
къэ кIыгъэ лIэужьыгъуэ 
гъуэтыгъуейхэм. Апхуэдэ-
хэм ящыщщ «ежовик ко-
ралловидный» зи фIэщы-
гъэр. Ар Урысей Федера-
цэм и Тхылъ плъыжьым 
иратха Iэгъэбэгу лIэужьы-
гъуэщ. 

КЪУДАМЭ куэд иIэу банэ 
псыгъуэхэмкIэ щIэгъэна Iэ-
гъэбэгум и цIэр къызы-
текIар и теплъэращ. Ар 
хужьыфэу къожьэри, гъуэ-
жьыфэкIэ зехъуэж. Къэ-
бэрдей-Балъкъэрым абы 
ущрохьэлIэ Белореченскэ 
щакIуэ IэнатIэм, Аушы-
джэр, Джэрпэджэж къуа-
жэхэм я зэхуаку дэлъ бжей 
мэзым, «Вольный Аул» 
мэз гъэфIэным. 

Мы Iэгъэбэгу лIэужьы-
гъуэм нэхъыбэу зыщиу-
жьыр пхъэхуейм, бжейм, 
дыкъуэнагъым, екIэпцIэм, 
жыгейм, бзиихум, пхъэща-
бэм я дакъэхэрщ, я лъэдий 
гъущэхэрщ. Апхуэдэ лIэу-
жьыгъуэ гъуэтыгъуейхэр 
хъу мэным Къэбэрдей-
Балъ къэрым гулъытэ хэха 
щыхуащI, Тхылъ плъыжьым 
ихуа къэкIыгъэхэмрэ Iэгъэ-
бэгухэмрэ къыщыкI мэз-
хэм хуосакъ. 

Нартей, нэгъуэщIу жы пIэ-
мэ, мэракIуэ къызыпыкIэ 
псейщэхур (тис ягодный) 
сыт щыгъуи щхъуантIэ 
жыгщ. Республикэм абы 
ущрихьэлIэнущ Гундэлэн, 
Шэджэм, Щхьэлыкъуэ, 
Нал шык, Шэрэдж-Балъ-
къэр, Шэрэдж-Безенги  
псы Iуфэхэм. Ар пасэрей 
жыг лIэужьыгъуэщ, къызэ-
рагъэлъагъуэмкIи, и бжы-
гъэр мащIэ щIэхъум и 
щхьэусыгъуэ нэхъыщхьэр 
ар зэрыпаупщIырщ (пхъэр 
лъапIэ дыдэщ).

Тхылъ плъыжьым ихуа-
хэм ящыщщ къуэкIыпIэ 
псейри, пхъэхуейри (рад-
де), ажэгъупщри (рябчик 
широколистный), къущхьэ-
хъушейри (рододендрон), 
нэгъуэщI куэди.

Апхуэдэ дыдэу ди нэIэ зы-
тетыпхъэхэм ящыщу къахь, 
псалъэм папщIэ, «шэр-
джэс бергамот» лIэужьы-
гъуэм щыщ кхъужьей жыг-
хэри. Ахэр къыщызэтена 
хадэжьхэр щыIэщ Ады-
гейм. ГъэщIэгъуэнращи, а 
жыгхэм я ныбжьыр илъэс 
250-м щIигъуащ, нобэр 
къыздэсми пхъэщхьэ мы-
щхьэ къапокIэ. Ауэ, дауи, 
апхуэдэ жыг хадэжьу къэнэ-

жар, ди жагъуэ зэрыхъун-
щи, мащIэ дыдэщ. Адыгэ 
пхъэщхьэмыщхьэ лIэужьы-
гъуэхэм я фIагъыр, абыхэм 
я бэвагъыр къигъэлъа-
гъуэрт зы мыIэрысейм е 
кхъужьейм пхъэщхьэ мы-
щхьэу тонным щIигъу къы-
пахыфу зэрыщытам. 

Ахэр хъумэным хуэгъэза-
уэ ирагъэкIуэкI лэжьыгъэм 
щыщ зыщ цIыхухэр зэ-
хуашэсурэ ди адэжьхэм 
жыг хадэхэр зэрагъэкIыу, 
зэрызэрахьэу щыта щIы-
кIэхэм зэрыщагъэгъуазэр. 
Я ныбжьыр илъэс 250-м 
щIигъуауэ зи гугъу тщIы 
щIыналъэм мы зэманым 
жыгитI къыщызэтенащ. 

IэщIагъэлIхэм къызэры-
хагъэщымкIэ, КъухьэпIэ 
Кавказым жыг гъэкIыным и 
щэнхабзэр илъэс минищым 
щыщIегъу. Адыгэхэм я дэт-
хэнэ зы цIыхухъури жыг дэ-
гъэкIэным хуэIэзэти, гъуэгу 
щытехьэкIэ кхъужьей къу-
дамэ здрихьэжьэрт, ар 
мэзым къыщыкI къэкIы-
гъэхэм ядигъэкIэн папщIэ. 
Абы ехьэлIа щIэныгъэр 
щIэблэхэм зэIэпахырт. 
Рыфыбг псыкъелъэхэм 
 къищынэмыщIа, шэрджэс 
жыг хадэхэр щыIэщ Тулэ, 
Каменномостскэ, Усть-Сах-
рай къуажэхэми, Абдзэх, 
Новосвободнэ, Дахэ стани-
цэхэм я Iэгъуэблагъэми, 
Кавказ мэзгъэфIэнми.

Адыгэхэм кхъужьей жы-
гыр лъапIэу къалъытэ, уеб-
лэмэ «адыгэ бергамот» 
лIэужьыгъуэр Адыгейм и 
дамыгъэ щхъуантIэ куэдрэ 
мэхъу. КъэкIыгъэхэмкIэ 
уры сейпсо институтым 
Мейкъуапэ щиIэ гъэунэхупIэ 
станцым и унафэщIым и 
къалэнхэр зыгъэзащIэ Се-
менов Валентин зэры-
жиIэмкIэ, Адыгейм и кхъу-
жьей жыгхэм я лIэужьы-
гъуэр Урысейм щынэхъ ин 
дыдэхэм, щынэхъыфIхэм 
ящыщщ. Абы адыгэ кхъужь 

лIэужьыгъуэ 12 хохьэ. 
«2011 - 2012 гъэхэм ди 

щIэныгъэлIхэм хы ФIыцIэ 
Iуфэм щрагъэкIуэкIа къэ-
хутэныгъэхэм кърашащ 
адыгэ кхъужь лIэужьыгъуэ-
щIэу блы. Абыхэм ящыщщ 
щIэныгъэлIхэм иджыри 
ямыцIыху «адыгэ берга-
моткIэ» зэджэр, «бжьэлъа-
къуэ кхъужьыр», «мэкъуа-
уэгъуэ кхъужьыр», нэ-
гъуэщI хэри. ЛIэужьыгъуэ 
псори европейхэм я 
пхъэщхьэмыщхьэхэм бы-
дагъкIэ, IэфIагъкIэ, гуащIэ 
щIэмылъу зэрыщытымкIэ 
къащхьэщокI», - жеIэ абы. 

«Курыт лIэщIыгъуэм, зэ-
маныщIэм, псом хуэмыдэу 
XIX лIэщIыгъуэм адыгэхэм 
я жыг хадэхэм зэрызау-
жьар къызыхэщ куэд тхы-
дэм къыхэнащ. Ар лъэп-
къыр нэхъыбэу зэлэжьу 
щыта икIи щIыпIэм щы-
псэухэм я ерыскъыр 
къызыпэкIуэ Iэмал нэ-
хъыщхьэхэм ящыщ зыуэ 
къэбгъэлъагъуэ хъунущ. Ге-
ленджик къыщыщIэдзауэ 
Новороссийск нэс щызэпе-
уэ жьышхуэм жыг ягъэкIы-
ну Iэмал къратынтэкъым, 
ди адэжьхэр а Iуэхум акъыл 
хэлъу емылэжьу щытамэ», 
- етх тхыдэдж Хьэткъуэ Са-
мир.

- Адыгэ жыг хадэхэр «ду-
нейпсо мыхьэнэ зиIэ мэкъу-
мэш щIэину» къалъытэным 
долэжь. Жыгыжьхэр псэу ху, 
абыхэм жыгыщIэхэр ядэд-
гъэкIэну, къащIэжыр тхъу-
мэну дыхунэсын  хуейщ, - 
жеIэ КъБКъУ-м и геогра-
фие факультетым и лэ-
жьакIуэ Мамедов Рэхьим.

Илъэс щитI зи ныбжь жыг 
абрагъуэхэр зылъагъуну 
хуейр мащIэкъым - киломе-
триплIым нэблагъэ къызэ-
ранэкIыу, къурш лъагъуэ-
хэмрэ джабэ задэхэмрэ 
дэкIуеину гупыж зыщIыр 
нэхъыбэ мэхъу гъэ къэси.

БАГЪЭТЫР  Луизэ.

КъБР-м картингымкIэ и чемпионатрэ пашэныгъэр 
къэхьыным хуэунэтIа зэхьэзэхуэрэ Нарткъалэ и «Iуа-
щ хьэмахуэ» картодромым щекIуэкIащ тхьэмахуэ 
кIуам. Ар и фэеплъу щытащ Къэбэрдей-Балъкъэрым 
и япэ Президент КIуэкIуэ Валерэ. 

ХЭГЪЭРЕЙХЭМ нэмыщI, абы щызэпеуащ Кавказ Ищ-
хъэрэмрэ Урысей Ипщэмрэ я щIыналъэхэм ящыщу 
Къэрэшей-Шэрджэсым, Краснодар крайм, Ростов об-
ластым, Осетие Ищхъэрэ - Аланием я спортсмену 60-м 
щIигъу. 

ГъэщIэгъуэну икIи удэзыхьэхыу екIуэкIа зэхьэзэхуэхэм 
къарикIуахэр зэхалъхьэжа нэужь наIуэ къызэрыхъуам-
кIэ, Нарткъалэ и командэм япэ увыпIэр иратащ, Нал-
шык къалэм и картингистхэм етIуанэ увыпIэр яубыдащ, 
Пролетарск къикIахэр ещанэ хъуащ.

Щхьэзакъуэ зэпеуэхэм щытекIуащ Емкъуж Икрам, 
Дадэхъу Имнан, Атаров Мансур, Теувэжыкъуэ Герман, 
Къебак Ислъам, Соблыр Ислъам, Хьэкъун Елдар, 
Дмитриев Руслан, Таукенов Елдар, Быщтокъуэ Исмэхьил 
сымэ. 

Къыхэдгъэщынщи, картингымкIэ зэхьэзэхуэхэр Нарт-
къалэ и картодромым щрагъэкIуэкI илъэс 30-м нэблэ-
гъауэ. «Iуащхьэмахуэ» спорт клубым и унафэщI Уэл-
джыр Аскэр зэрыжиIэмкIи, Урысей Ипщэм и картингист 
ныбжьыщIэхэр нэхъыбэу икIи нэхъыфIу щагъэхьэзыр 
щIыпIэ хъуащ Аруан щIыналъэр.

«1998 гъэм щегъэжьауэ нобэ къыздэсым етхьэжьа 
 хабзэм дытетщ. Нобэрей зэхьэзэхуэри КIуэкIуэ Валерэ и 
фэеплъу щытащ. Ар ди клубым фIыуэ къыдэIэпыкъуащ, 
куэдрэ дыдей щыIащ, картингым зегъэужьыным и гуа-
щIэ хилъхьащ. Абы къыхэкIыуи, КIуэкIуэ Валерэ и фэе-
плъу зэхьэзэхуэхэр егъэкIуэкIыным пыдощэ мы гъэми», 
- къыхигъэщащ Уэлджырым. 

Зэхьэзэхуэм къыщыхэжаныкIахэм медалхэр, ку-
бокхэр, щIыхь тхылъхэр иратащ.

КЪУЭЖЕЙ  Iэдэм.

НыбжьыщIэхэр  яущий

Къэрал кIуэцI Iуэхухэм-
кIэ министерствэу КъБР-м 
щыIэм и спортIуэху-                   
щIапIэм щекIуэкIащ гырэ 
спортымкIэ щхьэзакъуэ-
гуп зэпеуэ. Абы хэтащ 
къэрал кIуэцI Iуэхухэм-                  
кIэ щIыналъэ IэнатIэхэм рэ 
къудамэхэмрэ я лэжьа-

кIуэ 40-м нэблагъэ. 

ЗЭХЬЭЗЭХУЭР екIуэкIащ 
я хьэлъагъкIэ плIыуэ гуэша-
уэ: килограмм 70-м, 80-м, 
90-м, 90-м щIигъухэр. Кило-
грамм 24-рэ зи хьэлъагъ 
гырэр щIалэхэм къаIэтын 
хуейт.

IэщIагъэлIхэм къызэра-
лъытамкIэ, полицейхэм 
ягъэлъэгъуащ зэрыкъаруу-
фIэр. Гуп зэпеуэм бжьыпэр 
щау быдащ Урысей МВД-м и 
Налшык управленэм и лэ-
жьакIуэхэм. Урысей МВД-м 
и Прохладнэ къудамэм и по-
лицейхэр етIуанэщ. Ещанэ 
увыпIэр къихьащ Урысей 
МВД-м Аруан районым щиIэ 
къудамэм и гупым. 

ТекIуахэм щIыхь тхылъхэр, 
кубокхэмрэ медалхэмрэ 
ира тащ. 

БАХЪСЭН  Азэмэт.

Хабзэхъумэхэм
я  зэпеуэ

«Ажалыр  щащэр  жыIэ»


